
Буюклар авлодининг тафаккур кучи, ижодий қуввати ҳеч қачон 
сўнмаган. Илм истагида ёнган юраклар кўп бўлган. Аммо имко-
ният ва шароит, ўзини намоён этиши учун майдон етарли эмасди. 

Давлатимиз раҳбари Президентлик фаолиятининг илк кунлари-
да илм-фанни янги босқичга кўтариш кун тартибидаги масалалар-
дан бири эканини таъкидлади. 2016 йилнинг 30 декабрь куни мам-
лакатимизнинг етакчи илм-фан намояндалари билан учрашувидан 
сўнг биз — олимларда фанимиз келажагига умид уйғонган, бир 
муддат эътиборсиз қолдирилган соҳа ривожига ишонч пайдо бўл-
ган эди. Орадан 7-8 йил вақт ўтиб, амалиётда бу умидлар кутилган-
дан ҳам кўпроқ ва юқори даражада рўёбга чиқаётганига гувоҳ бў-
либ турибмиз. Фанлар академияси институтлари тиклангани, янги 
олий таълим муассасалари, хорижий университетлар филиаллари 
очилгани, академиклар фаолиятининг ҳар томонлама қўллаб-қув-
ватланаётгани фикримиз далилидир. 

Бозор иштирокчилари тенг ва 
адолатли қоидалар бўйича ўйнашга 
мажбур, соғлом рақобатга дош бера 
олганларгина катта майдонда ўрни-
ни сақлаб қолади. Бу дунёдаги энг 
нуфузли иқтисодий тузилма — Жа-
ҳон савдо ташкилотига аъзо бўлиш-
нинг асосий шартларидан биридир.

Дунё иқтисодиётида ўз ўрнини 
тобора мустаҳкамлаб, ҳатто асосий 
фигурага айланган, жаҳон савдоси-
нинг 99 фоизини ташкил этаётган 

йирик халқаро ташкилот ҳақида бе-
жиз гап бошламадик. Кейинги йил-
ларда Ўзбекистон бу ташкилотга 
аъзо бўлишга интилаётгани, шу йўл-
да аниқ вазифаларни олдига қўйгани 
фонида оддий одамлар ҳам тез-тез 
ЖСТ ҳақида эшитмоқда. Мамлакати-
миз 2026 йилда Жаҳон савдо ташки-
лотига аъзо бўлишни мақсад қилгани 
ҳаракатларни янада фаоллаштириб 
юборди. 

Учрашув аввалида давлатимиз раҳбари 
нутқ сўзлаб, бу борадаги асосий мақсад ва 
натижаларни кўрсатиб ўтди.

— Тадбиркорликни ривожлантириш 
— биз учун стратегик вазифа. Бизнинг 
таянчимиз ҳам, суянчимиз ҳам, энг катта 

кучимиз ҳам шу соҳада мужассам. Шу 
боис, тадбиркорларни қўллаб-қувватлаш 
марказдан тортиб энг қуйи бўғингача — 
барча раҳбарларнинг кундалик иши бў-
лиши шарт. Айниқса, жойларда ҳокимлар 
ҳар бир тадбиркор билан кўпроқ мулоқот 

қилиб, корхоналарга бориб, уларнинг дар-
ди билан яшаши керак. Биз катта иқти-
дор эгалари бўлган бизнес вакилларини 
асраб-авайлашимиз зарур. Улар биз учун 
жуда қадрли инсонлар, — деди Шавкат 
Мирзиёев. 

Ушбу жиҳатдан келиб чиқиб, Ўзбекис-
тон Республикаси Президенти ҳузурида 
Тадбиркорликни қўллаб-қувватлаш бўйича 
жамоатчилик кенгаши тузилган. Бу кенгаш 
давлат ва тадбиркорлар ўртасида кўприк бў-
либ, аниқ таклифларни билдириб келмоқда. 

Жорий йилнинг ўзида тадбиркорлар фао-
лияти учун ғоят муҳим бўлган 5 та қонун, 
101 та фармон ва қарорлар қабул қилинди.

Сўнгги йилларда иқтисодиётимизда пул 
кўпайди. Бу инвестиция лойиҳаларини бар-
қарор молиялаштиришга асос  бўлмоқда. 

Жумладан, корхоналарнинг банкларда-
ги маблағлари 20 триллион сўмга ошиб, 
107 триллион сўмга, аҳоли омонатлари 25 
триллион сўмга кўпайиб, 105 триллион 
сўмга етган.

МАМЛАКАТИМИЗ И¯ТИСОДИЁТИ ТАЯНЧИ БªЛГАН  
ТАДБИРКОРЛИКНИ РИВОЖЛАНТИРИШ – МУ²ИМ СТРАТЕГИК ВАЗИФА
Президент Шавкат Мирзиёев 20 декабрь куни мамлакатимиздаги фаол тадбиркорлар билан учрашди. Видеоселектор шаклида 

ўтган мулоқотда соҳани қўллаб-қувватлаш бўйича йил якунлари ва 2025 йилга мўлжалланган режалар муҳокама қилинди.

Абайнинг иқрори
Чет эл телеканалларидан бирида кўргандим. Осиё 
қитъасида жойлашган бир мамлакат раҳбари Италияга 
ташрифи доирасида ўтказилган матбуот анжуманида 
давлатининг табиий бойликлари билан мақтанди. Шунда 
Италиянинг ўша пайтдаги бош вазири мамлакатда 5 
миллиондан зиёд тадбиркор фаолият юритаётгани ва бу 
ҳар қандай бойликдан устун эканини қайд этганди.

ИШБИЛАРМОНЛИК 
ХАЛ¯ИМИЗНИНГ 
¯ОНИДА БОР

Янги ¤збекистон орзуси

ИЛМ-ФАНДА ¯АЙТА УЙ¡ОНИШ ДАВРИ
ДУНЁНИНГ ЭНГ ЙИРИК 

САВДО МАЙДОНИ
СОҲА ЭЪТИБОР ВА ЯНГИЛАНИШЛАР 

ТУФАЙЛИ РИВОЖЛАНМОҚДА
Муҳаммад Хоразмий, Аҳмад 
Фарғоний, Абу Райҳон Беруний, Мирзо 
Улуғбек сингари улуғ аждодларимизнинг 
математика, физика, астрономия, тиббиёт, 
кимё, тарих, адабиёт, фалсафа фанлари 
бўйича яратган бой илмий-маънавий мероси 
ўз вақтида жаҳон тамаддунига муносиб 
ҳисса қўшган. Улар қўйган тамал тоши ҳали-
ҳануз дунё илм-фани ривожида мустаҳкам 
асос бўлиб хизмат қилмоқда. Асрлар ўтса 
ҳамки, номлари ҳурмат ва эҳтиром билан 
тилга олинадиган буюк алломалар қутлуғ 
заминимизда етишиб чиққани олимлик, 
илму маърифатга ташналик қонимизда 
борлигига ишора этади. 

Поёнига етаётган йил  
Ўзбекистон учун  ЖСТга аъзолик  

йўлида муҳим қадам бўлди  
Жаҳон савдо майдонида эркин рақобат муҳити, катта 
бозорнинг барча иштирокчилари учун тенг ҳуқуқ ва 

имкониятлар, бир хил шароитлар яратиш қоидаси бор. Бунда 
монополия, айрим бизнес эгалари учун қўшимча имтиёзлар, 

алоҳида бериладиган ёрдамларга йўл қўйилмайди.

Истаймизми-йўқми, замонавий дунёда аҳоли турмуш даражаси, мам-
лакат қудратию келажаги кўп жиҳатдан соғлом тадбиркорлик муҳити-
га боғлиқ. Шу боис, имкониятидан келиб чиққан ҳолда ҳар бир оилани 
ишбилармонликка кенг жалб қилиш, шу орқали бандликни таъминлаш, 
камбағалликни қисқартириш, аҳоли турмуш даражасини ошириш дав-
латимиз сиёсатининг устувор йўналишига айланди.

Ассалому алайкум, қадрли ватандош-
лар!

Ҳурматли тадбиркорлар!
Бугун — Янги йил остонасида энг фаол 

тадбиркорларимиз билан учрашиб, йил 
давомида амалга оширган ишларимизни 
сарҳисоб қилсак, келгуси йил учун янги 
марраларни белгилаб олсак, ўйлайманки, 
ҳар томонлама фойдали бўлади.

Кенг кўламли ислоҳотларимизнинг 
илк кунларидан бошлаб, мен бир фикрни 
доим таъкидлаб келаман: тадбиркорликни 
ривожлантириш — биз учун стратегик ва-
зифа. Бизнинг таянчимиз ҳам, суянчимиз 
ҳам, энг катта кучимиз ҳам шу соҳада му-
жассам.

Шу боис, тадбиркорларни қўллаб-қув-
ватлаш марказдан тортиб энг қуйи бўғин-
гача — барча раҳбарларнинг кундалик 
иши бўлиши шарт. Айниқса, жойларда 

 ҳокимлар ҳар бир тадбиркор билан кўпроқ 
мулоқот қилиб, корхоналарга бориб, улар-
нинг дарди билан яшаши керак.

Биз катта иқтидор эгалари бўлган биз-
нес вакилларини асраб-авайлашимиз за-
рур. Улар биз учун жуда қадрли инсонлар.

Шу ўринда Тадбиркорларнинг жамоат-
чилик кенгаши аъзолари давлат ва тад-
биркорлар ўртасида кўприк бўлиб, аниқ 
таклифларни ўртага қўйиб келаётганини 
алоҳида таъкидлаш лозим.

Бу йилнинг ўзида тадбиркорлар фаолия-
ти учун ғоят муҳим аҳамиятга эга бўлган 
5 та қонун, 101 та фармон ва қарорлар қа-
бул қилдик.

Фурсатдан фойдаланиб,  Кенгаш 
аъзоларига, улар орқали бутун ишби-
лармонлар ҳамжамиятига ана шундай 
фаоллик учун чуқур миннатдорлик из-
ҳор этаман.

Азиз дўстлар!
Сўнгги йилларда иқтисодиётимизда пул 

кўпайди, инвестиция лойиҳаларини бар-
қарор молиялашнинг мустаҳкам асоси 
яратилди, десак, айни ҳақиқат бўлади. 
Жумладан, корхоналарнинг банклардаги 
маблағлари 20 триллион сўмга ошиб, жами 
107 триллион сўмга, аҳоли омонатлари ҳам 
25 триллион сўмга кўпайиб, 105 триллион 
сўмга етди. 

Бу — банкларимиз барқарор ривожла-
наётгани, уларга аҳоли ва тадбиркорлари-
мизнинг ишончи ортиб бораётганидан да-
лолат беради.

Йил якуни билан ажратилган жами 
кредитлар 275 триллион сўмни ташкил 
қилади. 2025 йилда бу кўрсаткич 300 
триллион сўмдан ошиши ҳисоб-китоб 
қилинган. Айниқса, кичик бизнесга бе-
риладиган кредитлар улуши ҳозирги  

28 фоиздан 40 фоизга оширилиб, 
120 триллион сўмга етказилади.

Тадбиркорларимиз эҳтиёжидан келиб 
чиқиб, банкларимиз 2025 йилда четдан 
давлат кафолатисиз 6 миллиард доллар 
олиб келиш бўйича ўзига вазифа олди. 
Факторингга кенг йўл очиб берганимиз на-
тижасида шу йилнинг ўзида 100 миллион 
долларлик шундай хизматлар кўрсатилди.

Бизнес учун йўл, сув, электр, газ, темир 
йўл каби инфратузилма объектларини ях-
шилашга бу йил 35 триллион сўм йўналти-
рилди. Келгуси йилда яна 43 триллион сўм 
йўналтириш режалаштирилган.

Корхоналарни барқарор энергия билан 
таъминлаш учун электр ишлаб чиқариш 
82 миллиард киловатт-соатга етди. Бу йил 
ишга туширилган 6,3 миллиард долларлик 
17 та йирик “яшил” ва янги технологияга 
асосланган энергия қувватлари  ҳисобига 

келгуси йилда қарийб 90 миллиард ки-
ловатт-соат электр энергияси ишлаб 
 чиқарилади.

Бу ишлар давом эттирилиб, 2025 йилда 
яна 6,4 миллиард долларлик 25 та лойиҳа 
доирасида 4,8 гигаватт янги қувватлар бар-
по этилади.

Ҳозирги кунда юртимизда мустақил 
энергия ишлаб чиқарувчилар сони 24 тага 
етди. Энди энергетика соҳасида ҳам рақо-
батга асосланган бозорга ўтиш вақти келди.

Илк бор 2025 йилда электр энергияси-
нинг онлайн улгуржи бозори ишга тушади. 
Тажриба сифатида Самарқанд, Жиззах ва 
Сирдарё вилоятларидаги электр тармоқла-
ри хусусий секторга берилади. Натижага 
қараб, бу амалиётни қолган вилоятларда 
ҳам жорий этамиз.

Туризм соҳасида ҳам катта ишлар қи-
линди. Тадбиркорларнинг 6,5 триллион 

сўм сармояси ҳисобига жами 24 минг ўринли 
меҳмонхоналар ишга туширилди.

Келгуси йилда меҳмон ўринлари сони яна 
30 мингтага ошади. Тадбиркорлар бунинг 
учун 10 триллион сўм инвестиция кири-
тишга тайёр. Бу йил ишга туширилган 
17 та йирик савдо ва туристик маскани ёни-
га келгуси йили “Piramit Tower”, “Beldersoy 
resort”, “Arda Khiva” каби яна 25 та шундай 
масканлар қўшилади.

Ўтган ҳафта Бўстонлиқда 10 миллиард 
долларлик “Денгиз шабадаси” номли йи-
рик марказни барпо этишни бошлашга ке-
лишиб олдик. Шунингдек, мамлакатимизга 
дунёнинг нуфузли “Swissotel”, “Sheraton”, 
“Ritz-Carlton”, “Novotel”, “Pullman”, 
“Marriott”, “Ibis”, “Mercure” каби 23 та меҳ-
монхона брендлари кириб келмоқда.

Энди тадбиркорлар банк кредити билан чекланиб қолмасдан, 
халқаро стандартларга мослашиб, четдан мустақил маблағ олиб келиши керак. Бунинг учун 

халқаро консалтинг компанияларини жалб қилиб, тадбиркорларнинг ташқи молия бозорларига 
чиқишига кўмаклашувчи марказ очилиши айтилди.

2024 йил 21 декабрь, 259-сон

Бошланиши 1-бетда

Бошланиши 1-бетда

Савдони ривожлантириш бўйича алоҳида 
компания очиб, экспортни молиялаштириш 
учун 350 миллион доллар ажратдик. Нати-
жада бу маблағдан берилган ҳар 1 доллар 
ҳисобига тадбиркорлар 6 долларлик экспорт 
қилди. Келгуси йилда ушбу мақсадлар учун яна 
300 миллион доллар йўналтирамиз.

Тадбиркорлар бу йил 11,5 триллион сўм-
лик 3 мингта давлат мулки ва 4 минг гектар 
ерни сотиб олиб, ўз бизнесини бошлади. Ке-
лаётган йилда яна 4,5 мингта бино ва 6 минг 
гектар ер тадбиркорларга таклиф қилинади.

Узоқ йиллардан буён давлат монополияси-
да бўлган йўлларни таъмирлаш ва сақлашга 
хусусий секторни жалб қилиш ишлари кен-
гайтирилади. Бу йил 260 километр йўлларга 
хизмат кўрсатиш бўйича ишлар тадбиркор-
ларга берилди. Келгуси йилда бу кўрсаткич 3 
минг километрга етказилади.

“Ташаббусли бюджет” лойиҳаси доира-
сида йўлларни таъмирлаш ишларининг 92 
фоизи хусусий пудратчилар томонидан амал-
га оширилди. Келгусида бу кўрсаткични 100 
фоизга етказамиз. Осиё тараққиёт банки иш-
тирокида 86 та туманда 841 километр йўлни 
қуриш тўлиқ маҳаллий пудратчилар томони-
дан амалга оширилади.

Темир йўл соҳасида рақамлаштириш ва 
операцион самарадорликни ошириш ҳисобига 
юк ташиш муддатлари 40 фоизга қисқарди. 
Энг муҳими, станцияларда юкларни тўловсиз 
тушириш вақти 2 соатдан 3 кунга узайтирил-
гани учун тадбиркорлар йилига 57 миллиард 
сўм маблағ тежамоқда.

Авиация соҳасида ҳам хусусий сектор-
нинг роли ошиб бормоқда. Бугунги кунда 
хусусий авиакомпаниялар сони 14 тага етди. 
Қўшимча 6 та юк ва 16 та йўловчи ҳаво кема-
си олиб келинди. Бухоро, Наманган аэропорт-
лари хусусий шерикликка берилди, Андижон 
ва Урганч аэропортлари бўйича тендер давом 
этмоқда.

Минтақадаги энг қулай ва жозибадор биз-
нес муҳитини сақлаб қолиш учун барқарор 
солиқ сиёсатини давом эттирамиз. Жумла-
дан, ҳаётий зарур харажатларни молиялашти-
риш учун бюджет тушумлари қанчалик зарур 
бўлмасин, асосий солиқлар бўйича ставкалар 
ўзгармайди.

Шунингдек, 1 январдан бошлаб ер ёки 
давлат мулки қўшимча қиймат солиғисиз 
сотилади, мобиль алоқа учун акциз солиғи 
бекор қилинади, шаҳар чегарасидаги қиш-
лоқ ерларига 2 карра ер солиғини ҳисоблаш 
тўхтатилади, нашриёт ва матбаа корхоналари 
фойда солиғини тўлашдан 5 йил муддатга 
озод этилади.

Бундан ташқари, IT-парк резидентлари-
га барча турдаги солиқларни тўлашдан озод 
этиш бўйича берилган имтиёзлар 2040 йилга-
ча узайтирилади, хусусий мактаб ва боғчалар, 
хорижий ўқитувчи ва мутахассислар учун бе-
рилган барча солиқ имтиёзлари 2030 йилгача 
амал қилади.

Жаҳон савдо ташкилотига аъзо бўлиш жа-
раёнлари якуний босқичга кириб бормоқда. 
АҚШ, Хитой каби йирик давлатлар билан ке-
лишувларга эришдик.

Тўғри, Жаҳон савдо ташкилоти қоидала-
рига зид бўлган имтиёзларни бекор қиляп-
миз. Шу билан бирга, давлат тадбиркорларни 
қўллаб-қувватлаш, улар адолатли рақобат муҳи-
тида ишлаши учун зарур бўлган барча шароит-
ларни яратишда давом этади.

Бу йил қўшниларимиз билан чегарадан 
кириб-чиқиш билан боғлиқ бир қатор ма-
салаларга ечим топдик. Хусусан, Андижон 
вилоятидаги 13 йил ёпиқ бўлган “Хонобод”, 
“Мингтепа” ва “Қорасув” чегара постлари 
ҳамда 8 йил ишламаган “Учқўрғон” пости 
тикланди. Натижада аҳоли ва тадбиркорлар-
нинг йўли 100 километрга қисқарди.

Умуман, жорий йилнинг ўтган 11 ойида 
чегара орқали ҳаракатланган транспортлар 
сони 400 мингтага ошиб, 3 миллионга етди.

Келгуси йилда “Ғишткўприк”, “Навоий”, 
“Довут ота”, “Шовот” ва “Гулбаҳор” чегара 
постларида қўшимча коридорлар қурилиб, 
ўтказиш қуввати 5 карра оширилади.

Умуман, бугунги мураккаб геосиёсий ша-
роитга қарамасдан, иқтисодиётимиз 6,3 фоизга 
ошиб, 111 миллиард доллардан кўпайди. Са-
ноат, қишлоқ хўжалиги ва хизматлар соҳасига 
38 миллиард доллар инвестиция киритилди, 
экспорт 26 миллиард доллардан ошди.

Яқин-яқингача бундай рақамларни тасав-
вур ҳам қила олмас эдик.

Энг муҳими, буларнинг барчасини, авва-
ло, сизлар — фаол тадбиркорлар билан бир-
галикда уддаладик.

Сизлар билан кечган очиқ мулоқотда кўп 
тадбиркорларимиз ўз зиммасига ижтимоий 
масъулият олиб, эҳтиёжманд одамларни 
ишли қилишга тайёр эканини билдирган эди. 
Ўтган қисқа вақт давомида тадбиркорлари-
миз 387 минг нафар камбағал оила аъзолари 
ва 40 минг нафар ногиронлиги бор одамни 
даромадли қилди.

Мамлакатимизда камбағаллик даражаси 
йил якуни билан 9 фоиздан пасаяди. Амин-
манки, ўзаро ишончга асосланган ҳамкор-
лигимизни шу суръатда давом эттирсак, 
келгуси йилларда бу кўрсаткични 6 фоизга 
туширамиз.

Шу ўринда ваъдасининг устидан чиқиб, 
янги қувватлар ҳисобига минглаб иш ўрин-
лари яратаётган, замонавий технология олиб 
кираётган, янги ташқи бозорларни забт этаёт-
ган, иқтисодиётимизнинг барқарор ўсишига 
муносиб ҳисса қўшаётган барча тадбиркор-
ларимизга чин дилдан миннатдорлик билди-
раман.

Келгуси йилда маррани катта олиб, ялпи 
ички маҳсулотни 120 миллиард долларга, ин-
вестицияни 42 миллиард, экспортни 30 мил-
лиард долларга етказишни режа қиляпмиз. 
Банклар тармоқ ва ҳудудлар билан 5 миллион 
аҳолини банд қилиш, 1,5 миллион одамни 
камбағалликдан чиқариш бўйича ишлайди.

Бу марраларга эришиш учун, албатта, сиз-
лар каби тадбиркорларимиз ёрдамига таяна-
миз. Шунинг учун ҳам бугун сизлар билан 
учрашиб, айрим масалаларни очиқ-ойдин 
гаплашиб олишга қарор қилдим.

Биринчидан, маҳаллабай ишлагани-
миз натижасида шу йилнинг ўзида хусусий 
секторда даромад солиғи тўловчилар сони 
365 мингтага кўпайди.

Бу яхши албатта. Эндиги вазифамиз — 
уларнинг даромадини ошириб, муносиб ҳаёт 
кечириши учун етарли шароит яратишдан 
иборат.

Нега бу масалани алоҳида таъкидлаб 
 айтяпман?

Хусусий сектордаги ишчиларнинг 30 фои-
зида расмий ойлик маоши 1 миллион сўмдан 
кам қилиб кўрсатилган. Айниқса, Қорақалпо-
ғистон, Қашқадарё, Самарқанд, Сурхондарё, 
Сирдарё ва Хоразм вилоятларида бу масала 
жуда долзарб. Бундай ҳолат, асосан, тўқима-
чилик, қурилиш, қишлоқ хўжалиги, савдо ва 
умумий овқатланиш соҳаларида учраяпти. 
Лекин кўрсатилаётган бу ойлик иш ҳақи ҳа-
қиқатга қанчалик мос келади?

Биргина мисол. Тўқимачилик корхоналари 
бўш иш ўринларига 50 минг одам изламоқда. 
Улар “3 миллион сўмгача ойлик, бепул овқат 
ва йўлкира тўлашга тайёрман”, деб эълон бер-
япти. Ҳисоботда эса ойлик маош ва солиқлар 
миқдорини анча кам қилиб кўрсатмоқда.

Яқинда тўқимачилик ва чарм саноати кор-
хоналарини қўллаб-қувватлаш бўйича тегиш-
ли ҳужжат қабул қиламиз. Бу соҳаларда ками-
да 2,5 миллион сўм ойлик маош тўлайдиган, 
15 фоиз ишчиси эҳтиёжманд оиладан бўлган 
тайёр маҳсулот чиқарувчи тадбиркорларга ен-
гилликлар берамиз. Бундай корхоналар учун 
фойда солиғи ҳам, ишчисининг даромад соли-
ғи миқдори ҳам 1 фоиз этиб белгиланади.

Бу имтиёзга жавобан тўқимачилик ва чарм 
саноати корхоналари 50 минг эҳтиёжманд 
одамни ишга олмоқда. Бошқа тармоқлар учун 
ҳам бу йил тугайдиган имтиёзларни мана 
шундай ижтимоий мезон билан узайтиришга 
тайёрмиз.

Электротехника, қурилиш материаллари, 
савдо ва хизматлар соҳасидаги катта-катта 
иш берувчилар ҳам келгуси йилда камида 
300 минг аҳолини камбағалликдан чиқариш 
бўйича ўзига ижтимоий мажбурият олса, улар-
дан миннатдор бўлар эдик.

Иккинчидан, иқтисодий ўсиш режалари-
га чиқиш учун тадбиркорларнинг лойиҳала-
ри учун зарур маблағларни топиб беряпмиз.

Йирик давлат компанияларини трансформа-
ция қилиб, ташқи бозорга чиқаряпмиз. Улар 
ҳам ҳаракат қилиб, ўзи пул олиб келишни 
бошлади.

Энди тадбиркорларимиз ҳам банклар бе-
радиган кредит билан чекланиб қолмасдан, 
халқаро стандартларга мослашиб, четдан 
мустақил ресурс жалб қиладиган вақт келди. 
Энг муҳими, халқаро молия ташкилотлари бу 
борада биз билан яқиндан ҳамкорлик қилиш-
га тайёр.

Мана, “Корзинка” супермаркетлар тармо-
ғи, Самарқанд вилоятидаги “Мерос фарм”, 
“Сам Рафоат текстиль”, Хоразм вилоятидаги 
“Тилло Домор” каби фаол корхоналар бу иш-
ларни бошлаган. Бундай тадбиркорларимизни 
50-100 тага етказиш учун нима қилиш керак?

Савдо-саноат палатаси раиси Д.Ваҳобовга 
бу йўналишда халқаро консалтинг компания-
ларини жалб қилиб, икки ойда тадбиркор-
ларнинг ташқи молия бозорларига чиқишига 
кўмаклашадиган марказ очиш вазифаси топ-
ширилади. Бу орқали келгуси йилнинг ўзида 
камида 100 та маҳаллий компанияни халқаро 

молия бозорлари билан ишлашга ўргатиш 
 зарур.

Учинчидан, мамлакатимизда ҳам 5 
мингдан зиёд ишчиси бор, йиллик даромади 
1 триллион сўмдан ошган, камида 100 мил-
лиард сўм миқдорда солиқ тўлаётган 142 на-
фар “чемпион” тадбиркорлар пайдо бўлди.

Бу корхоналар энг илғор технологиялар 
ва янгича бошқарувни жорий этган, ўзла-
ри арзон ресурс олиб келмоқда, кредит  ва 
солиқ тўловларини ўз вақтида тўлаяпти, 
муддати ўтган қарзи йўқ. Муҳими, ҳар куни 
янгиликка интилиб, изланишдан тўхтамаяп-
ти. Улар бир тармоқли компаниядан кўп тар-
моқли корпорацияга айланиб, ёндош соҳа-
лар ривожига ҳам катта ҳисса қўшяпти.

Биз бошқа салоҳиятли тадбиркорлари-
мизни ҳам қўлидан маҳкам ушлаб, шароит 
яратиб, қўллаб-қувватлаб, “чемпион” тадбир-
корларни кўтаришимиз ва кўпайтиришимиз 
керак.

Бундай тадбиркорларга ер ва бинони тўғ-
ридан-тўғри беришга, давлат корхоналарини 
ҳам узоқ муддатга бошқарувга топширишга 
тайёрмиз. Фақат тегишли қарорларда кўрса-
тилган объектлар билан чекланмасдан, Ҳу-
куматнинг режасида бўлмаган таклифларни 
ҳам кўриб чиқиб, уникал объектларни ҳам 
хусусий шерикликка берамиз.

Ҳарбий саноат, дронлар ишлаб чиқариш, 
IT ва сунъий интеллектни кенг ривожланти-
ришда улар билан манфаатли ҳамкорликни 
йўлга қўйишга чақираман.

Бош вазир А.Арипов ҳар чоракда, Бош 
вазир ўринбосарлари, вазирлар, банклар ва 
ҳокимлар эса ҳар ойда бундай тадбиркорлар 
билан учрашиб, уларнинг корхонасига бориб, 
ҳар бири бўйича масалаларни жойида ҳал қи-
либ беради.

Бу ишлар Президент назоратида бўлади.
Тадбиркорларимизнинг экспорт бораси-

даги ишларини қўллаб-қувватлаш, бу соҳада 
юзага келаётган айрим масалаларни ҳамкор-
ларимиз билан бир столда ўтириб, муҳокама 
қилиб, ўзаро манфаатли ечим топиш зарур. 
Керак бўлса, ички бозорни ҳимоялаш учун 
керакли жавоб чораларини кўриш лозим.

Бош вазир ўринбосарлари Ж.Қўчқоров, 
Ж.Хўжаев, инвестициялар, саноат ва сав-
до вазири Л.Қудратовга бир ҳафта муддатда 
тадбиркорлар билан гаплашиб, тариф ва но-
тариф сиёсатимизга янгича ёндашувларни 
жорий қилиш бўйича таклифларни ишлаб 
чиқиш, Жамоатчилик кенгаши билан шу 
каби масалаларга тезкор ечим топиш учун 
Солиқ ва божхона масалалари бўйича ташаб-
буслар платформасини ташкил қилиш вазифаси 
 топширилади.

Бу платформа келгуси йил январь ойидан 
ишга тушиши керак ва ҳар бир ташаббус тад-
биркорлар иштирокида Жамоатчилик кенга-
шида муҳокама қилиб борилиши шарт.

Тўртинчидан, дунёдаги 10 та энг бой 
компаниянинг 7 таси IT ва молиявий хизмат 
соҳаларидан чиққан.

Мамлакатимиз аҳолиси 40 миллионга 
яқинлашмоқда, унинг 56 фоизи ёшлардан 
иборат. Шу рақамларнинг ўзи соҳада катта 
салоҳият, иш ўрни, юқори даромад мавжуд 
эканини кўрсатади.

IT, молиявий хизматлар, инновациялар, 
телекоммуникация каби соҳаларни хусусий 
корхоналар тез ривожлантиради. Яратиб 
берилган шароит ҳисобига қиймати 1 мил-
лиард доллардан ошган “ТВС O‘zbekiston” ва 
“Uzum” хусусий компаниялари пайдо бўлга-
нини бунга яққол мисол сифатида келтириш 
мумкин.

Бундай компаниялар кўпайиши учун 
мавжуд тўсиқларни бартараф этиб, ҳамма 
шароитни яратишга тайёрмиз. Хусусан, 
уларга ривожланиш ва тадқиқот марказла-
ри учун лаборатория жиҳозларини, техно-
логик ускуналарни божсиз олиб келишга 
рухсат берамиз.

IT, молиявий хизматлар, тадбиркорликни 
молиялаштириш, экспорт, туризм, хизматлар, 
яширин иқтисодиётни қисқартириш каби 
долзарб масалалар бўйича Жамоатчилик кен-
гашида эксперт гуруҳларини ташкил қилиш 
керак.

 Бу гуруҳлар ҳар ойда бир марта тадбир-
корлар билан учрашиб, тизимли муаммолар-
ни ҳал этиш бўйича таклифларни Жамоатчи-
лик кенгаши муҳокамасига киритиб боради.

Жамоатчилик кенгашига яна бир муҳим 
масалани топширмоқчиман.

Охирги 3 йилда Божхона кодексининг 
100 дан ортиқ моддасига ўзгартириш кири-
тилди. Лекин унинг қоидалари Жаҳон савдо 
ташкилотининг ҳам, тадбиркорларнинг ҳам 
талабига мос эмас.

Шу боис, Ж.Қўчқоров, Д.Ваҳобов 
 Жамоатчилик кенгаши аъзолари ҳамда 
Қонунчилик палатаси депутатлари билан 
чуқур муҳокамалар ўтказиб, келгуси йил 
1 майгача ҳар томонлама янгиланган Бож-
хона кодекси лойиҳасини ишлаб чиқиш 
учун масъул бўлади.

Бешинчидан, ички бозор билан чекланиб, 
экспорт масаласи билан жиддий шуғуллан-
масак, “чемпион” тадбиркорлар кўпаймайди, 
халқимиз бойимайди. Валюта балансини таъ-
минлаш ҳам қийин бўлади.

Салоҳиятимиз юқори бўлган тўқимачи-
лик, электротехника, озиқ-овқат саноати 
каби соҳаларда 30 фоиз имкониятларни 
ишлатяпмиз, холос. Ҳозир ип-калавани 
қайта ишлаш даражаси 50 фоиз бўлса, бу 
хом ипакда — 75 фоиз, мисда — 64 фоиз, 
мева-сабзавотда эса 16 фоизни ташкил 
 этмоқда.

Мамлакатимиздаги 1 мингга яқин конлар-
да 100 дан ортиқ турдаги минерал хомашё 
базаси мавжуд. Тасдиқланган захиралари-
миз қарийб 1 триллион долларга баҳоланган. 
Йилдан-йилга қазиб олишни кўпайтиряпмиз. 
Лекин саноатда юқори технологик ишлаб чи-
қариш улуши 25 фоизни ташкил этади. Албат-
та, бу кам.

Январь ойида аукционга чиқариладиган 
400 та янги коннинг рўйхатини тасдиқлаб, 
тадбиркорларга эълон қиламиз.

Шу боис, хомашёни чуқур қайта ишлаб, 
юқори қўшилган қиймат ва экспортни кескин 
ошириш бўйича янги ташаббусларингизни 
эшитишга тайёрмиз.

Умуман, Ж.Қўчқоров, Д.Ваҳобовга тегиш-
ли тармоқлар масъуллари билан биргаликда 
икки ой муддатда ҳар бир хомашё юзасидан 

чуқур қайта ишлаш ва юқори технологик иш-
лаб чиқаришни ташкил қилиш бўйича беш 
йиллик дастур ишлаб чиқиш вазифаси топ-
ширилади.

Яна бир масала — тадбиркорлар мева-саб-
завотни асосан томорқадан олаётгани учун 
экспортга бир турдаги маҳсулотни узлуксиз 
ва сифатли етказиб беришга қийналяпти. 
Шунинг ҳисобига экспортдан келаётган ту-
шум ҳам паст.

Келгуси йилда 3,5 миллиард долларлик 
мева-сабзавот экспорт қилиш учун барча 
имконият бор. Шу боис, 1 миллион гектар 
мева-сабзавот ерларини 760 та уруғ етиш-
тирувчи ва 824 та экспортчи корхонага ном-
ма-ном бириктирдик. Бу ишларни ҳар бир 
маҳаллада тизимли ташкил қилиш учун 
Ўсимликлар карантини ва ҳимояси агентли-
ги ва банкларнинг 5 мингга яқин ходимлари 
бириктирилди.

Шунингдек, Тошкент ва Наманган вилоят-
ларида янги тажрибани бошлаяпмиз. Бунда 
пахта ва ғалладан бўшайдиган ерлар 50 гек-
таргача йирик лотларда аукционга қўйилиб, 
саноатлашган плантация ташкил этиш учун 
профессионал инвесторларга сотилади.

Бу ерлардаги 20 сотихгача майдонда 
“шок” усулида музлаткич, калибровка ва қа-
доқлаш цехлари қуришга рухсат берилади. 
Етиштирилган мева-сабзавотни қайта ишлаш 
учун харид қилинган ускуналарга 1 мил-
лиард сўмгача субсидия ажратилади.

Қадрли бизнес вакиллари!
Барчамиз тадбиркорликни ривожланти-

риш учун биргаликда ҳаракат қилсак, бугун 
белгилаб олган мақсадларимизга албатта 
эришамиз.

Бир фикрни доимо эсда тутишингизни 
истар эдим: Ўзбекистонда тадбиркорлик 
ҳаракати ортга қайтариб бўлмайдиган 
катта кучга айланди.

Биз давлат миқёсида қандай катта мақсад 
ва вазифаларни ўз олдимизга қўймайлик, 
уларни амалга оширишда бутун халқимиз би-
лан бирга, аввало, сизларга таянамиз.

Сизларни Янги Ўзбекистонни барпо этиш 
йўлида ҳал қилувчи куч деб биламиз.

Тадбиркорларимиз қанча бой бўлса, 
халқимиз шунча фаровон яшайди, давла-
тимиз шунча қудратли бўлади.

Тадбиркорнинг ютуғи — бу бутун хал-
қимизнинг ютуғи.

Ана шундай олижаноб ишда мен доимо 
сизлар билан биргаман. Сизлар эзгу мақ-
сад билан илгари сурадиган ҳар қандай ғоя  
ва  ташаббусни қўллаб-қувватлашга 
 тайёрман.

Ишончим комил, ўз навбатида, сизлар ҳам 
жамиятимизнинг энг илғор вакиллари бўлиб, 
ислоҳотларимизни янада илгари суришда 
Президентга таянч ва суянч бўласизлар.

Ўз шахсий ибратингиз билан юртимизда 
илғор тадбиркорлар мактабини яратишга му-
носиб ҳисса қўшасиз деб ишонаман.

Фурсатдан фойдаланиб, барча тадбиркор-
ларимизни яқинлашиб келаётган Янги йил 
билан чин дилдан табриклайман.

Барчангизга сиҳат-саломатлик, улкан 
ютуқ ва омадлар, хонадонларингизга бахт, 
файзу барака тилайман.

Йил якуни билан ажратилган жами кре-
дитлар 275 триллион сўмни ташкил қила-
ди. 2025 йилда бу кўрсаткич 300 триллион 
сўмдан ошиши ҳисоб-китоб қилинган. Ай-
ниқса, кичик бизнесга бериладиган кредит-
лар улуши ҳозирги 28 фоиздан 40 фоизга 
оширилиб, 120 триллион сўмга етказилади.

Тадбиркорлар эҳтиёжидан келиб чиқиб, 
банклар 2025 йилда четдан давлат кафо-
латисиз 6 миллиард доллар олиб келиш-
ни режалаштирган. Факторингга кенг йўл 
очилгани натижасида шу йилнинг ўзида 
100 миллион долларлик бундай хизматлар 
кўрсатилган.

Бизнес учун йўл, сув, электр, газ, темир 
йўл каби инфратузилмалар учун бу йил 35 
триллион сўм йўналтирилган. Келгуси йил 
яна 43 триллион сўм ажратилиши режа-
лаштирилган.

Корхоналарни барқарор энергия би-
лан таъминлаш учун электр ишлаб чиқа-
риш 82 миллиард киловатт-соатга етди. Бу 
йил ишга тушган 6,3 миллиард долларлик  
17 та энергия қувватлари ҳисобига, келгуси 
йилда қарийб 90 миллиард киловатт-соат 
электр ишлаб чиқарилади. Мазкур ишларни 
давом эттириб, 2025 йилда яна 6,4 миллиард 
долларлик 25 та лойиҳа доирасида 4,8 гига-
ватт янги қувватлар барпо этилади.

Ҳозирги кунда юртимизда мустақил 
энергия ишлаб чиқарувчилар сони 24 тага 
етди. 2025 йилда илк бор электр энергияси-
нинг онлайн улгуржи бозори ишга тушади. 
Тажриба сифатида Самарқанд, Жиззах ва 
Сирдарёдаги электр тармоқлари хусусий 
секторга берилади. 

Туризм соҳаси ҳам ривожланмоқда. 
Тадбиркорларнинг 6,5 триллион сўм сар-
мояси билан 24 минг ўринли меҳмонхо-
налар ишга тушди. Келгуси йилда меҳмон 
ўринлари яна 30 мингга ошади. Бу йил 
ишга тушган 17 та йирик савдо ва туристик 
маскан ёнига келаси йили яна 25 та шундай 
мажмуалар қўшилади.

Савдони ривожлантириш бўйича ало-
ҳида компания ташкил этилиб, экспортни 
молиялаштириш учун 350 миллион доллар 
берилди. Натижада бу маблағдан берилган 
ҳар 1 доллар орқали тадбиркорлар 6 дол-
ларлик экспорт қилди. Келаси йил яна 300 
миллион доллар йўналтирилади.

Тадбиркорлар бу йили 11,5 триллион 
сўмлик 3 мингта давлат мулки ва 4 минг 
гектар ерни сотиб олиб, бизнесини бош-
лади. Келгуси йил яна 4,5 минг бино ва 6 
минг гектар ер тадбиркорларга таклиф қи-
линади.

Узоқ йиллардан бери давлат монопо-
лиясида бўлган йўлларни таъмирлаш ва 
сақлашга хусусий секторни жалб қилиш 
кенгайтирилади. Бу йил 260 километр йўл-
ларни сақлаш ишлари тадбиркорларга бе-
рилди. Келаси йили бу 3 минг километрга 
етказилади. Осиё тараққиёт банки иштиро-
кида 86 та туманда қуриладиган 841 кило-
метр йўллар тўлиқ маҳаллий пудратчилар 
томонидан амалга оширилади.

Темир йўл соҳасида рақамлаштириш ва 
операцион самарадорликни ошириш ҳи-
собига юк ташиш муддатлари 40 фоизга 
қисқарди. Муҳими, станцияларда юкларни 
тўловсиз тушириш вақти 2 соатдан 3 кун-
га узайгани учун тадбиркорлар йилига 57 
миллиард сўм тежаяпти.

Авиация соҳасида хусусий компания-
лар сони 14 тага етди. Қўшимча 6 та юк 
ва 16 та йўловчи ҳаво кемаси олиб ке-
линди. Бухоро, Наманган аэропортлари 
хусусий шерикликка берилди, Андижон 
ва Урганч аэропортлари бўйича тендер 
давом этяпти.

Давлатимиз раҳбари қулай ва жозиба-
дор бизнес муҳитини сақлаб қолиш учун 
барқарор солиқ сиёсати юритилишини таъ-
кидлади. 

Жумладан, ҳозирги кунда бюджет ту-
шумлари қанчалик зарур бўлмасин, асо-
сий солиқлар бўйича ставкалар ўзгармай-
ди. Шунингдек, 1 январдан бошлаб ер ёки 
давлат мулки қўшилган қиймат солиғисиз 
сотилади, мобиль алоқа учун акциз соли-
ғи бекор қилинади. Шаҳар чегарасидаги 
қишлоқ ерларига 2 карра ер солиғини ҳи-
соблаш тўхтатилади. Нашриёт корхонала-
ри фойда солиғини тўлашдан 5 йилга озод 
этилади.

Бундан ташқари, IT-парк резидент-
ларига барча турдаги солиқларни тў-
лашдан озод этиш бўйича имтиёзлар 
2040 йилгача узайтирилади. Хусусий 
мактаб ва боғчалар, хорижий ўқитувчи 
ва мутахассислар учун берилган барча 
солиқ имтиёзлари 2030 йилгача амал 
қилади.

Маълумки, Ўзбекистоннинг Жаҳон 
савдо ташкилотига аъзо бўлиш жараёни 
якуний босқичга киряпти. Иқтисодиётда 
бу ташкилот қоидаларига зид бўлган им-
тиёзлар бекор қилиняпти. Шу боис, тад-
биркорларнинг адолатли рақобат муҳитида 
ишлаши учун барча шароитлар яратилиши 
айтилди. 

Бизнес учун транспорт ва логистика 
масаласи жуда муҳим. Шу боис, қўшни 
давлатлар билан келишилиб, “Хонобод”, 
“Мингтепа”, “Қорасув” ва “Учқўрғон” 
чегара постлари тикланди. Келгуси йил-
да “Ғишткўприк”, “Навоий”, “Довут ота”, 
“Шовот” ва “Гулбаҳор” чегара постларида 
қўшимча коридорлар қурилиб, ўтказиш 
қуввати 5 карра оширилади. 

Умуман, мураккаб геосиёсий шароитга 
қарамай, бу йил мамлакатимиз иқтисодиё-
ти 6,3 фоизга ошиб, 111 миллиард доллар-
дан кўпайди. Саноат, қишлоқ хўжалиги ва 
хизматлар соҳасига 38 миллиард доллар 
инвестиция кирди, экспорт 26 миллиард 
доллардан ошди.

Давлатимиз раҳбари бу натижаларда, 
аҳолини иш билан таъминлаш ва камбағал-
ликни қисқартиришда тадбиркорларнинг 
ўрни катта эканини таъкидлаб, уларга мин-
натдорлик билдирди.

Бу суръатни давом эттириб, келгуси 
йилда ялпи ички маҳсулотни 120 миллиард 
долларга ва экспортни 30 миллиардга ет-
казиш, 42 миллиарддан зиёд инвестиция 
жалб этиш мўлжалланмоқда.

Ушбу марраларга эришиш учун тадбир-
корликка янада кенг имкониятлар бериш 
зарур. Учрашувда шулар ҳақида фикр ал-
машилди. Тадбиркорлар бизнес қоидала-
рини соддалаштириш, хомашёни чуқур 
қайта ишлаб, юқори қўшилган қиймат ва 
экспортни кескин ошириш бўйича таклиф-
ларини айтди. Барча фикр-мулоҳазалар 
очиқ муҳокама қилиниб, керакли чора-тад-
бирлар белгиланди. 

Аввало, хусусий секторда ишловчи 
одамларнинг даромадини кўпайтириш 

 муҳимлиги таъкидланди. Шу мақсадда 
камида 2,5 миллион сўм ойлик маош тў-
лайдиган, 15 фоиз ишчиси эҳтиёжманд 
оиладан бўлган, тайёр маҳсулот чиқарувчи 
тўқимачилик ва чарм корхоналарига енгил-
ликлар берилади. Уларнинг фойда солиғи 
ҳам, ишчисининг даромад солиғи ҳам 1 
фоиз бўлади.

Давлатимиз раҳбари шундай ижтимоий 
мезон асосида бошқа тармоқларга ҳам қу-
лайлик яратишга тайёрлигини билдирди.

Энди тадбиркорлар банк кредити билан 
чекланиб қолмасдан, халқаро стандартлар-
га мослашиб, четдан мустақил маблағ олиб 
келиши керак. Бунинг учун халқаро кон-
салтинг компанияларини жалб қилиб, тад-
биркорларнинг ташқи молия бозорларига 
чиқишига кўмаклашувчи марказ очилиши 
айтилди.

Юртимизда ишчилари 5 мингдан зиёд, 
йиллик даромади 1 триллион сўмдан ош-
ган 142 нафар “чемпион” тадбиркор бор. 
Улар бир тармоқдан кўп тармоқли корпо-
рацияга айланиб, ёндош соҳалар ривожига 
ҳам катта ҳисса қўшяпти.

Бундай салоҳиятли тадбиркорларни 
қўллаб-қувватлаб, бошқаларни ҳам эргаш-
тириш мақсадида уларга ер ва бинони тўғ-
ридан-тўғри бериш, давлат корхоналарини 
ҳам узоқ муддатга бошқарувга топшириш 
мумкин бўлади.

Маълумки, дунёдаги 10 та энг бой ком-
паниянинг 7 таси ахборот технологиялари 
ва молиявий хизмат соҳаларидан чиққан. 
Юртимизда ҳам бундай компаниялар кў-
пайиши учун қулайликлар оширилади. 
Хусусан, уларга тадқиқот ва ривожла-
ниш марказлари (R&D) учун лаборатория 

 жиҳозларини, технологик ускуналарни 
божсиз олиб келишга рухсат берилади.

Мамлакатимиздаги мингга яқин конлар-
да 100 дан ортиқ турдаги минерал хомашё 
захираси мавжуд. Уларнинг негизида юқо-
ри қийматли маҳсулотлар тайёрланиши 
учун январда 400 та янги кон аукционга 
чиқарилиши маълум қилинди.

Пахта ва ғалладан қисқарадиган ерлар 
50 гектаргача йирик лотларда аукционга 
қўйилиб, саноатлашган плантация ташкил 
этиш учун профессионал инвесторларга 
сотилади. Бу ерлардаги 20 сотихгача май-
донда шок усулида музлатиш, саралаш ва 
қадоқлаш цехлари қуришга рухсат бери-
лади.

Тадбиркорликка оид қонунчиликни Жа-
ҳон савдо ташкилоти ва замон талабларига 
мослаштириш мақсадида янгиланган Бож-
хона кодекси лойиҳаси ишлаб чиқилиши 
белгиланди.

Учрашув якунида давлатимиз раҳбари 
тадбиркорларнинг лойиҳа ва ташаббусла-
рини қўллаб-қувватлашга доим тайёрлиги-
ни таъкидлади. 

— Ўзбекистонда тадбиркорлик ҳарака-
ти орқага қайтариб бўлмайдиган катта куч-
га айланди. Биз давлат миқёсида қандай 
катта мақсад ва вазифаларни ўз олдимизга 
қўймайлик, уларни амалга оширишда бу-
тун халқимиз билан бирга, аввало, сизлар-
га таянамиз. Тадбиркорларимиз қанча бой 
бўлса, халқимиз шунча фаровон яшайди, 
давлатимиз шунча қудратли бўлади. Тад-
биркорнинг ютуғи — бу бутун халқимиз-
нинг ютуғи, — деди Президент.

2016 йилда илм-фанга эътибор қаратишга 
қандай зарурат бор эди? Чунки ўша пайтга 
келиб, фанимиз ҳам, таълим тизими ҳам анча 
оғир аҳволда бўлганини инкор эта олмаймиз. 
Буни очиқ айтиш керак. Умумий ўрта таълим 
мактабларини кўз олдингизга келтиринг. Таъ-
лим сифати ҳаминқадар, ўқитувчилар хизмат 
вазифасига кирмайдиган, далада пахта терими  
ёки ободонлаштириш ишларига жалб этилган,  
муаллимнинг обрўси ва мавқеи тушган ҳолат-
лар ўз-ўзидан таълим сифатига салбий таъси-
рини кўрсатмасдан қолмади. Бу каби ҳолатлар 
олий таълим тизимида ҳам кузатилди. Илм-
фан жар ёқасига келиб қолганини ўзимизнинг 
тақдиримизда қаттиқ ҳис қилдик. Фанлар 
академияси ёпилиш аҳволида эди. Масалан, 
Математика институти 2012 йилда академия 
таркибидан чиқарилиб, Миллий университет 
ҳузурига ўтказилди. Лекин ўша пайтда инсти-
тут мақомини сақлаб қолганимиз катта ютуғи-
миз бўлди. Аммо кўпгина институтлар тақди-
ри анча оғир бўлган. Масалан, ядро физикаси, 
физика-техника институтлари ёпилиб кетган, 
ижтимоий фанлар институтларининг кўпи 
олий таълим муассасаларига бериб юборил-
ган, соҳа эътибор ва янгиланишга муҳтож эди.

Президентимизнинг олимлар билан учра-
шувидан сўнг ўзбек илм-фани ҳаётида қайта 
уйғониш даври бошланди. Тизимдаги бир 
неча илмий-тадқиқот муассасалари ўз фао-
лиятини қайтадан тиклади. 

Таълимнинг барча поғоналарида мате-
матика таълими сифатини оширишга катта 
эътибор қаратилди. Шу билан бирга, бу ма-
салага ёндашишда математик олимларни, ай-
ниқса, Математика институти масъулияти ва 
ваколатига катта эътибор берилди.   

Мен кўп йиллар Математика институти-
да фаолият юритдим. Барча жараёнлар кўз 
олдимда кечди. Бу фан сўнгги йилларда ҳар 
қачонгидан кўра юксалиш палласига киргани 
бир олим сифатида мени қувонтиради.  Бугун  
институт мамлакат эҳтиёжи учун юқори ма-
лакали кадрлар тайёрлаш бўйича йирик ил-
мий марказга айланган. Бу ерда функционал 

анализ, дифференциал тенгламалар, эҳти-
моллар назарияси ва алгебра бўйича илмий 
мактаблар фаолият юритмоқда. Олиб бори-
лаётган тадқиқотлар жаҳон миқёсида эъти-
роф этилмоқда.  

Учинчи Ренессанс орзуси
Илм-фан ва миллий тараққиёт — муш-

тарак тушунча. Қолаверса, жамият олдида 
турган долзарб масалаларни илм-фансиз 
ечиш, тараққиётни усиз тасаввур қилиш 
мумкин эмас. Ёшларнинг илм билан шуғул-
ланишига шароит яратилгани, докторанту-
рага ўринлар ажратилгани эътиборга молик 
қадамлардир.

Барча соҳаларда академик фанга таяниш, 
келгуси самарадорликни илмий жиҳатдан 
тадқиқ этиш фақат тараққиётга хизмат қили-
ши шубҳасиз. Шу боис, илм-фаннинг барча 
йўналишларини ислоҳ қилишга зарурат бор 
эди. Аммо фан таълимсиз ривожлана олмас-
лиги ҳам аён ҳақиқат.

ИЛМ - ФАНДА  ¯АЙТА  УЙ¡ОНИШ  ДАВРИ

Шавкат АЮПОВ, 
Ўзбекистон Фанлар академияси 
президенти, академик, 
Ўзбекистон Қаҳрамони 

Учинчи Ренессанс орзусидамиз. Бугун юр-
тимизда бунга зарур пойдевор қўйилмоқда. 
Илғор таълим тизимини яратиш ғояси илгари 
сурилди. Президент мактаблари очилиши-
дан кўзда тутилган мақсад ҳам шу бўлди. Бу 
мактаблар таълим стандартлари умумтаълим 
мактабларига, таълим тизимига татбиқ этилаё-
тир. Шунингдек, математика, физика, кимё, 
биология ва бошқа фанлар бўйича фаолият 
бошлаган ихтисослаштирилган мактабларда 
бугун юртимизни янги тараққиёт босқичига 
кўтаришга қодир ўғил-қизлар таҳсил олмоқда. 
Уларнинг салоҳиятини рўёбга чиқариш энг 
катта вазифа, бунинг учун зарур барча шарт-
шароитлар яратилган. Ҳудудлардаги мактаб-
ларда таълим сифати уларникидан қолишмас-
лигига эътибор қаратиляпти. Булар таълим 
тизимидаги дастлабки қадамлар. Соҳадаги 
оқсоқликларни тузатиш учун 7-8 йил камлик 
қилади. Бунинг учун балки 10-20 йил керак 
бўлар. Аммо хайрли ташаббуслар аллақачон 
қанот ёзиб, илк самарасини бера бошлади. 

Сўнгги йилларда ўқувчиларимизнинг 
халқаро фан олимпиадаларидаги иштироки 

сони сезиларли даражада ошди. Ғолиб ўқув-
чиларни муносиб рағбатлантириш мақсадида 
янгича тақдирлаш тизими ишлаб чиқилди. 
Дунёда тан олинган нуфузли фан олимпиа-
даларида ғолибликни қўлга киритган ўқувчи-
лар ва уларнинг ўқитувчилари бир марталик 
пул мукофотлари билан тақдирланмоқда. Бу 
ёшларимизнинг келгусида илм эгаллаб, юрт 
равнақи учун меҳнат қилишига катта мотива-
ция беради. Ўзбекистоннинг иқтидорли ёш-
ларини халқаро олимпиадаларга Математика 
институтида тайёрламоқдамиз. Уларга йўл 
кўрсатиб, илмга рағбат уйғотиш — бизнинг 
вазифамиз.

Учинчи Ренессансни сифатли таълим-
сиз тасаввур қила олмаймиз. Бугун  таъ-
лимга  эътибор самарасига ҳар қадамда 
гувоҳ бўляпмиз. Одамларнинг дунёқа-
раши ўзгармоқда. Масалан, оилаларда 
фарзандларга билим бериш эҳтиёжи пай-
до бўлди. Айни пайтда фарзандларини 
билим олишга  йўналтираётган, сифатли 
таълим олиши учун шароит яратаётган 
оилалар сони кўпаймоқда. Билимнинг 
қадри кўтарилди.

Мен ҳам ёшлигимда собиқ иттифоқ олим-
пиадаларида қатнашардим. Ғалаба қозонсак, 
қўлимизга диплом бериларди. Бугун эса энг 
нуфузли халқаро фан олимпиадалари ғолиб 
ва совриндорлари 75 миллион сўмдан 187 
миллион сўмгача, устозлари 56 миллион сўм-
дан 168 миллион сўмгача пул мукофотлари 
билан тақдирланмоқда. 

Ютуқларнинг давлат даражасида қадрла-
ниши, эътироф этилиши яхши.  Зеро, рағбат 
бор жойда ўсиш, эътибор бор жойда юкса-
лиш бўлади. Бу болалар эртага мамлакат 
тараққиётига муносиб ҳисса қўшадиган каш-
фиёт ва ихтироларга муаллифлик қилишига 
умид бор. Лекин муаммолар ҳам йўқ эмас. 
Замон талабларига жавоб берадиган мута-
хассисларга эҳтиёж сезилади. Айни пайтда 
хорижий инвестициялар иштирокида янги-
янги корхоналар ташкил этиляпти,  замона-
вий техника, технологиялар кириб келяпти. 
Бу техника-технологияни ишлатиш учун 
билимли, салоҳиятли кадрлар керак. Демак, 
юксалишнинг асоси фақат ва фақат билимга 

бориб тақалади. Таълим миллатни ягона йўл-
да бирлаштиради, мамлакатни куч-қудратли, 
дунёга машҳур қилади.

Таълим сифатини кўтаришга катта аҳа-
мият қаратилмоқда, ёшларимиз дунё таъ-
лими саҳналарида юрт шарафини муносиб 
ҳимоя қиляпти. Бу Учинчи Ренессансга пой-
девор қўяётган ёшлар етишиб келаётганига 
ишора этмоқда. Аммо уларнинг малакали 
кадр сифатида шаклланишига 5-10 йил бор, 
назаримда. 

Дунёга очиқлик — фанга 
очиқлик

Мамлакатимиз сиёсатининг устувор йўна-
лишларидан бири дунёга очиқликдир. Праг-
матик, очиқ ва вазмин ташқи сиёсат илм-фан 
ривожига ҳам муносиб таъсир кўрсатмоқда. 
Юртимизда Учинчи Ренессанс пойдеворини 
барпо этиш учун халқаро ҳамкорлик муҳим 
аҳамият касб этади. 

Янги Уйғониш ҳодисаси — ватанимизни 
бутун дунёга яхши томондан танитадиган 
улкан воқелик, тараққий этиш асоси. Қола-
верса, дунё учун мамлакатимиз имижи, яъни 
обрўсини таъминлайди.  Бизда бунинг учун 
етарли имкон бор. 

Ҳозир таҳликали бир замонда яшаяпмиз. 
Узоқ-яқин мамлакатлардаги нотинчликлар 
бизни янада сергакликка ундайди. Шундай 
мураккаб даврда четдан ёрдам кутиш қийин. 
Ҳаммаси ўзимизга боғлиқ бўлиб қоляпти. 
Яъни биз ўша таҳликали замонга тайёр бў-
лишимиз, илму маърифат билан қарши тура 
олишимиз зарур.       

Шу ўринда мамлакатимиз олимлари томо-
нидан сўнгги йилларда эришилган, халқаро 
эътирофга муносиб кўрилаётган илмий ютуқ-
лар ҳақида тўхталмоқчи эдим. Олиб борилган 
илмий тадқиқотлар асосида В ва С вирусли 

гепатит, шунингдек, ОИТС белгиларини, эти-
кетли бирикмалар олиш ва радиоизотоп маҳ-
сулотлар ишлаб чиқариш технологияларини 
аниқлаш учун иммунофермент тест тизимла-
ри ишлаб чиқилди.  

Бугунги кунда республикамиз соғлиқни 
сақлаш муассасалари тиббий радионуклид-
лар билан тўлиқ таъминланиши билан бирга, 
ушбу маҳсулотни кўплаб хорижий мамлакат-
ларга йилига ўнлаб миллиард сўм миқдорида 
экспорт қилиш йўлга қўйилгани катта ютуқ.

Ўзбекистон ҳудудларининг потенциал 
сейсмик хавфини баҳолаган ҳолда “Ўзбе-
кистон ҳудудини умумий сейсмик район-
лаштириш” хариталари тўплами ишлаб 
чиқилди ва республикада 300 дан ортиқ 
йирик қурилиш объекти ҳудудларини сейс-

мик микрорайонлаштириш бўйича ишлар 
қилинди. Янги оптимал формулалар ишлаб 
чиқилиб, компьютер томографиясининг 2D 
ва 3D тасвирларини қайта тиклашда қўлла-
нилди.

Ўсимликлар хилма-хиллигини тўр ти-
зимли хариталаш услубини Марказий 
Осиёда илк бор жорий этиш орқали жаҳон 
фани учун янги бўлган олтита биологик тур 
кашф этилди. Биринчи маротаба коронави-
рус геноми ўқилиб, томат ўсимлиги асоси-
да коронавирусга қарши икки қатламли ҳи-
мояни таъминловчи, самарали ва хавфсиз 
истеъмол қилинадиган TOMAVAC вакци-
наси яратилди.

Жарроҳликдан кейинги саратон тарқали-
ши ва метастазларига қарши терапевтик вак-
цина/мультифункционал полисахарид гель 
табиатли етказиб бериш тизими яратилди ва 
ишлаб чиқилди.

Чет эл олимлари билан ҳамкорликда лап-
паконитинни модификация қилиш натижаси-
да 2,5-4 маротаба кам заҳарли ва юқори ан-
тиаритмик фаолликка эга моддалар олинди. 
Ихтирога Хитой ва Евроосиё халқаро патент-
лари берилди. 

Дунё амалиётида илк бор қишлоқ хўжа-
лиги ерларининг деградациясига қарши ку-
рашиш, тупроқ таркибидаги гумус миқдори 
ва унинг унумдорлигини ошириш муаммола-
ри ечимларини ҳал қилиш бўйича таркибида 
фосфор, гумус ва бошқа ўсимликлар учун за-
рур озуқа моддалари тутган гумусли ўғитлар 
олишнинг илмий асослари ва технологияси 
ишлаб чиқилди. Ҳозирги кунда ушбу техно-
логияни республика миқёсида жорий этиш 
ишлари бошланди, кутилаётган иқтисодий 
самара йилига камида 1 триллион сўмни таш-
кил қилади.

2024 йилда ўзбекистонлик ва америкалик 
археологларнинг ҳамкорликда олиб борган 
илмий изланишлари натижасида Зомин тоғла-
рида қадимги Буюк ипак йўлидаги номаълум 
шаҳарлар топилди ҳамда ушбу тадқиқот иши 
National Geographic талқинига кўра, 2024 йил-
да археология соҳасида қилинган 7 та энг яхши 
кашфиётдан бири сифатида эътироф этилди.

Яратилаётган кашфиётлар рўйхатини 
узоқ давом эттириш мумкин. Бу ҳар бири-
мизга илм-фаннинг эртанги куни ҳақида 
умидли муждалар беради.

Сунъий интеллект тараққиётни 
белгилайдими?

Сўнгги йилларда сунъий интеллект ҳақи-
да кўп гапира бошладик. Фикримизча, яқин 
келажакда бу сунъий идрок тараққиётни бел-
гилаб берадиганга ўхшайди. Ҳатто сунъий 
интеллект ривожланмаган давлатлар хавф-
сизлиги катта сўроқ остида қолади, деган қа-
рашлар ҳам йўқ эмас.  Бунга тайёр бўлиши-
миз учун ҳам билим керак. 

Сунъий интеллект кундалик ҳаётимиз-
нинг ажралмас қисмига айланди. Чунки 
“ақлли” қурилмаларнинг 80 фоизи сунъий 
интеллектнинг қайсидир жиҳатини ўзида му-
жассам этган. Келажакда сунъий интеллект 
кўпгина касблар ўрнини эгаллайди, деган 
тахмин йўқ эмас. Анъанавий касбларга эҳ-
тиёж камайиб ёки йўқ бўлиб кетиши мумкин. 
У ҳолда умуман кутилмаган  янги мутахас-
сисликлар чиқади. Бу пайтда юқори мала-
кали дастурчи ва мутахассислар сув билан 
ҳаводек зарур. Барча ҳудудларда IT парклар 
ташкил этиляпти, рақамли технологиялар 
марказлари иш бошламоқда. Бу соҳада му-
тахассислар тайёрлашга хизмат қилади. “Бир 
миллион дастурчи” лойиҳаси ана шу мақсад-
ни ўзида мужассам этгани билан аҳамиятли. 
Илм-фан ҳозир кўп соҳаларда сунъий интел-
лектга таянмоқда. Тадқиқотлар олиб бориш 
тезлашиб кетди. Тажрибани ҳозир компью-
терда қилиш мумкин. Сунъий интеллект кўп 
жараёнларни тезлаштириб юборди. Албатта, 
фан ривожида унга эҳтиёж сезилади. 

Мамлакатимиздаги илм-фан 
тараққиётининг аҳволи 

Илм-фан билан ишлаб чиқариш интегра-
цияси қониқарли эмас. Иқтисодиёт ривожида 
Фанлар академиясининг ўрни сезилмаяпти, 
фан ўз йўлига, ишлаб чиқариш ўз йўлига кет-
моқда. Фан иқтисодиёт эҳтиёжларидан келиб 
чиқиб ривожланса, яхши бўларди. 

Айни пайтда юртимизда илмий марказ-
лардаги кўп изланишлар халқаро миқёсда 
тан олинган, эътироф этилган. Фақат улар 
фан сифатида қолиб кетган, у иқтисодиёт 
билан бирга ривожланса, тараққиётга хизмат 
қилади.

Илгари вазирликларда ўз соҳасининг 
институтлари бўларди. Улар соф фан билан 
ишлаб чиқариш ўртасидаги боғловчи ҳалқа 
эди. Шу жараённи тиклаш ва фаоллаштириш 
керак. Ҳозир ҳам тиббиёт, фармацевтика, 
энергетикада эътиборга молик  яхши-яхши 
ишланмалар бор. Уларни ишлаб чиқаришга 
татбиқ этишни жадаллаштириш зарур. Бу 
борада хорижий алоқаларнинг яхшиланга-
ни муҳим аҳамият касб этяпти. Чунки илм-
фан якка ўзи ривожланмайди. Шу маънода, 
Хитой Фанлар академияси билан ҳамкорлик 
келгусида самара беришига ишончим комил. 
Чунки Хитой олимлари илм-фан янгилигини 
бевосита ишлаб чиқариш жараёнига татбиқ 
эта оляпти. Мен ҳар йили Хитойдаги уни-
верситетлар, илмий-тадқиқот марказларида 

ишлаб келаман. Ҳозир ҳатто АҚШ, Европа-
даги етакчи олимлар ҳам Хитойда изланиш 
олиб боряпти. Чунки у мамлакатда фан билан 
шуғулланиш учун яхши шароит яратилган. 
Хитойлик олимлар биз билан ҳамкорлик қи-
лишга интиляпти. Алоқаларимиз маҳсули си-
фатида икки марта Хитой — Марказий Осиё 
математик олимлар форумини ўтказдик. Би-
ринчиси Хитойда 2019 йилда ўтказилган бўл-
са, иккинчиси ўтган йили Тошкентда ташкил 
этилди. Ҳамкорлик анча кучайган. Ўзбекис-
тонда Хитойнинг етакчи университетлари 
филиаллари очилгани ҳам ҳамкорлик алоқа-
лари самарасидан дарак беради.

Бизнинг жуда кўп иқтидорли талабала-
римиз чет элда таҳсил оляпти. Уларнинг са-
лоҳиятидан қандай фойдаланишимиз керак, 
деган савол туғилиши табиий. Ёшларимиз 
дунёнинг етакчи олий ўқув юртларида олган 
билимини юртимиз равнақи учун йўналтири-
ши зарур. Бу борадаги ишларни янада тако-
миллаштиришимиз шарт.

Ишланмаларни тижорийлаштириш бора-
сида ҳам ишлар кўнгилдагидек эмас. Муайян 
ишлар қилинмоқда, бу билан кўпроқ нодав-
лат марказлар шуғулланяпти. Бу борадаги 
ишларни янада жадаллаштириш олдимизда 
турган муҳим вазифа. Стартаплар, спин-офф 
каби моделларни  амалиётга жадал татбиқ 
этиш лозим. 

Олдимизда вазифалар кўп. Академиянинг 
мавқеини кўтариш, ролини кўрсата билиши-
миз ва фаоллаштиришимиз зарур. Академия 
илм-фанда янгилик яратиши, ишлаб  чиқа-
риш эса ўз йўлида кетиши керак эмас.  Акаде-
мия ислоҳот жараёнларининг олди қаторида 
бўлиши энг катта вазифалардан бири. Фан-
лар академияси ҳузуридаги институтларда 
магистратура очиш масаласи долзарб. Уларда 
тақдирини илм-фан билан боғлаб, кашфиёт 
қиламан, янгилик яратаман, деган ёшлар таҳ-
сил олиши лозим. Ҳозир магистратура фақат 
олий таълим муассасаларида, талаба битир-
ганидан кейин фан билан шуғулланадими ёки 
йўқми, бу ҳеч кимни қизиқтирмайди. Фанлар 
академияси ҳузуридаги институтларда ма-
гистратура бўлса, у ўзига кадр тайёрлайди.  

Ёшларга эътибор

Илм авлодлар ҳалқасида ривожланади, 
мамлакат равнақига хизмат қилади. Фан ўз-
ўзидан ривожланмайди, унинг тараққий эти-
шида ёшларнинг ўрни алоҳида. Айниқса, ма-
тематика — ёшлар фани.

Фанни ривожлантириш учун эса ёшлар 
керак. Шунинг учун олимларнинг талаба-
лар билан бирга ишлаши фаннинг таълимга 
яқинлашувига хизмат қилмоқда. Шу боис, 
олимларимиз жойларда талабалар билан 
бирга ишлаб, уларни илмий ишларга жалб 
этмоқда. Қолаверса, университетларда ил-
мий изланиш олиб бораётган ёш олимлар 
илмий ишини давом эттириши учун шароит 
яратилди. Ёшларнинг фанга қизиқишини 
ошириш мақсадида академиклар, профес-
сор-ўқитувчилар иштирокида “Уч авлод уч-
рашуви”, “Устоз-шогирд”, “Маҳорат дарс-
лари” каби тадбирлар ҳам фаолиятимизда 
алоҳида аҳамият касб этмоқда.

Демак, олий маълумотли ёшлар қанча 
кўп бўлса, етук кадрлар ҳам шунча шакл-
ланади. Шунинг учун нафақат олий таълим 
муассасалари, балки мактаблар билан иш-
лаб, ҳудудлардаги бўлимларимиз орқали ёш 
иқтидорли кадрларни тарбиялаш масаласи-
ни кун тартибига қўйганмиз. Академиклари-
миз Президент мактаблари, ихтисослашган 
мактабларга бориб, ўқувчиларга машғулот 
ўтамоқда. Бу фан ривожига хизмат қилиши 
шубҳасиз.

Бошланиши 1-бетда

СОҲА ЭЪТИБОР ВА ЯНГИЛАНИШЛАР 
ТУФАЙЛИ РИВОЖЛАНМОҚДА

Янги ¤збекистон орзуси

Таълим сифатини кўтаришга катта 

аҳамият қаратилмоқда, ёшларимиз дунё 

таълими саҳналарида юрт шарафини 

муносиб ҳимоя қиляпти. Бу Учинчи 

Ренессансга пойдевор қўяётган ёшлар 

етишиб келаётганига ишора этмоқда. 

Аммо уларнинг малакали кадр сифатида 

шаклланишига 5-10 йил бор, назаримда. 



ДУНЁНИНГ  ЭНГ  ЙИРИК  Таµлил

Тадбиркорлик ўзбекнинг қонида бор. Қо-
зоқнинг донишманд шоири Абай ҳам бундан 
юз йиллар олдин миллатимизни бежиз ўрнак 
қилиб кўрсатмаган: “Ўзбеклар экмаган экин, 
улар олмаган ҳосил, савдогарларининг бор-
маган жойи йўқ. Хуллас, уларнинг қўлидан 
келмаган иш йўқ... Зийраклик, моҳирлик, эп-
чиллик, уддабуронлик ҳам шуларда, сиполик, 
одоб ҳам шуларда”.

Бир аср олдин айтилган гаплар бугун рос-
мана реалликка айланмоқда. Қуйидаги муло-
ҳазаларимиз шу ҳақда.

Қишлоқда ҳам миллионер 
бўлиш мумкин

Яхши эслайман: бундан 15-20 йиллар ав-
вал қишлоғимиз аҳлининг асосий даромади 
чорвачилик ва деҳқончиликдан эди. Ёғин-
гарчилик сероб, сув мўл бўлса, деҳқончилик 
ҳам, чорвачилик ҳам бароридан келарди. 
Қисқаси, осмонга қараган эл эдик. Аксар 
 оилаларнинг тушлигию кечлиги зоғора нон 
эди. Давлатнинг ўша пайтдаги ижтимоий на-
фақасига кун кўрадиганлар ҳам кўп. Ўзибў-
ларчилик, танбаллик, ялқовлик, бекорчилик 
авжига чиққанди. Ҳамқишлоқларим йилдан 
йилга оғирлашиб бораётган ҳаётига негадир 
бефарқ эди. Уларнинг хатти-ҳаракатини куза-
тиб, ҳаётини фаровонлик сари ўзгартиришга 
уринишини ҳеч сезмасдим.

Бугун вазият тубдан ўзгарган. Катта йўл 
бўйидаги қишлоғимиз қиёфасини солишти-
риб бўлмайди. Магистралнинг икки четида 
юзлаб кафе, ресторан, тўйхоналар, маиший 
хизмат кўрсатиш шохобчалари қад кўтарган. 
Бугун Чим қишлоғида Қашқадарёнинг энг 
мазали таомлари тайёрланади. Шу боис, йўли 
воҳага тушган одам борки, қишлоғимизда 
бир тўхтаб ўтади.

Ҳар икки хонадоннинг бирида иссиқхона 
бор. Уларнинг бирортаси ҳам газга уланма-
ган. Чунки бизнинг манзилга оқма газ етиб 
бормаган. Лекин йилнинг исталган фаслида 
энди узилган помидор, бодринг, лимон, кў-
катларнинг сархилини сотиб олиш мумкин.

Яқинда бир ҳамқишлоғимизнинг ўғли 
Буюк Британияда ўқиб келди. Чет элга кетган 
айрим ёшлар сингари Европада қолиб кетма-
ди. Ортига — она қишлоғига қайтиб, гулхай-
ри ўсимлигини етиштириб, экспорт қилишни 
йўлга қўйди. Қишлоқда ҳам бизнес юритиб, 

миллионер бўлиш мумкинлигини исботлади. 
Шу билан бирга, юзлаб ҳамқишлоғини ишли 
қилди. Хонадонларга ўзи гул уруғи тарқата-
ди, маҳсулот тайёр бўлгандан сўнг келишил-
ган нархда сотиб олади.

Ҳа, тўғри англадингиз: бугун марказдан 
олисдаги қишлоқда етиштирилган маҳсулот-
лар катта-катта юк машиналарига ортилиб, 
Европага юборилмоқда. Бундан 10-15 йил 
олдин бу ҳақда гапирсангиз, атрофдагиларга 
эртакдек туюларди. Ҳозир одамлар дунёқа-
раши ўзгармоқда. Интилган, бизнес қилган 
натижага эришяпти. Эртанги кунга ишончи 
ортмоқда.

Пул тарқатиб 
камбағалликни енгиб 

бўлмайди
— Бундан буён камбағалликни қисқар-

тириш умуммиллий ҳаракатга айланади. 
Ҳукуматдан тортиб, туман ташкилотигача 
барча бўғиндаги раҳбарларнинг кундалик 
иши  оилаларни камбағалликдан олиб чиқиш 
бўлиши керак. Бу борада назорат ҳам, сўров 
ҳам қаттиқ бўлади, — деган эди яқинда ўт-
казилган видеоселектор йиғилишида Прези-
дентимиз.

Тошкентдан бошланган ташаббус бугун энг 
қуйи бўғин — маҳаллада акс садо бера бошла-
ди. Ҳукуматнинг барча кучи вертикал тарзда 
маҳаллага сафарбар этилди. “Маҳалла етти-
лиги” томонидан ҳар бир оиланинг хатловдан 
ўтказилиши, ҳар бир хонадоннинг имконияти 
ва ҳаққоний ҳолати ўрганилиши муаммолар 
картинасини шакллантиришда қўл келмоқда. 
Зеро, ҳар қандай масаланинг ечими, аввало, 
уни синчиклаб ўрганишдан бошланади.

Мамлакат миқёсидаги аниқ статистик 
маълумотларга эътибор қаратсак: 2020 йилда 
7,5 миллион киши ёки аҳолининг 23 фоизи-
нинг даромади камбағаллик чегарасига ет-
масди. Ўтган йилларда 3,5 миллион одамни 
даромадли қилиш орқали 2023 йил якуни би-
лан камбағаллик даражаси 11 фоизга тушди.

Маҳаллада камбағалликни қисқартириш, 
тадбиркорлик лойиҳаларига 35 триллион сўм 
кам фоизли кредит, 7 триллион сўм субсидия 
берилди. Маҳаллаларни обод қилиш, боғча, 
мактаб, тиббиёт, йўл, сув ва электр инфрату-
зилмаси учун 120 триллион сўм ажратилди. 
Шунингдек, деҳқончилик қилиб, даромад то-
пиши учун 800 минг кишига 260 минг гектар 
ер тарқатилди.

2020 йилдан буён 3 миллиондан 5 мил-
лион сўмгача ойлик оладиган ишчилар 2 
баробар, 5 миллиондан 7 миллион сўмгача 
олувчилар эса 3 баробар кўпайди. Натижада 
камбағаллик даражаси йилига ўртача 3 фоиз 
камайиб боряпти.

Бугун камбағалликни аҳолига пул тар-
қатиб ёки нафақа тўлаш билан ҳал қилиб 
бўлмайди. Камбағал оила аъзоларини касбга 
ўргатиш ва иш билан таъминлаш орқали кўз-
ланган мақсадга эришиш мумкин.

Адолатли солиқ сиёсати
— Солиқ тизимида ишлаётганимга бу 

йил 20 йилдан ошди.Олдинги даврдаги 
солиқ тизими билан ҳозирги тизим туб-
дан фарқ қилади. Авваллари тадбиркорлар 

 солиқчиларга жазоловчи идора вакили сифа-
тида қарагани рост. Бунинг ҳам ўзига яраша 
сабаблари бўлган. Солиқ маъмурчилигида 
кўплаб ноаниқликлар тадбиркорлик равна-
қига тўсқинлик қиларди. Айниқса, солиқ 
ставкалари юқорилиги ҳаммасидан ошиб 
тушарди. Шу боис, тадбиркорлар қонуний 
фаолият юритишни истамасди. Буни солиқ 
ходимлари яхши билган. Шунинг учун со-
лиқ текшируви ҳам кўп бўлган, — дейди 
Жиззах вилояти солиқ бошқармаси бош 
инспектори Зилола Aбдунабиева. — Адолат-
ли солиқ тизими нафақат тадбиркорлик, бал-
ки мамлакат иқтисодий ривожланишининг 
асосидир. Шу туфайли мамлакатимизда 
тадбиркорликни қўллаб-қувватлаш, ишби-
лармонларни қийнаётган муаммоларни ҳал 
этиш, солиқ ставкаларини адолатли мезонга 
туширишга эътибор қаратилди. Энг авва-
ло, солиқ ставкалари пасайтирилди. Солиқ 
тўлаш тартиби соддалаштирилди. Тизимда 
“Солиқчи — тадбиркорга кўмакчи” тамойи-
ли жорий этилгани соҳамизда туб бурилиш 
ясади. Ҳозир солиқчилар тадбиркорларнинг 
ҳақиқий дўсти, кўмакчисига айланди, десам 
муболаға бўлмайди. Бугун солиқ ходимлари 
тадбиркорларни қийнаётган муаммоларни 
таҳлил қилмоқда. Уларга бухгалтерия ҳисо-
бини юритиш, солиқ ҳисоботини ўз вақти-
да электрон топшириш, солиқлар тўлаш ва 
соҳа қонунчилигидаги ўзгаришлар мазмун-
моҳиятини тушунтириб, амалий ёрдам кўр-
сатмоқда.

Жойларда “Тадбиркорга кўмак” марказла-
ри очилди. Уларда солиқ тўловчиларга бепул 
хизмат кўрсатилмоқда. Олдин тадбиркорлар 
ҳисоботни бир кун кечикиб топширса ҳам 
жарима тўлашга мажбур эди. Банкдаги ҳисоб 
рақами солиқ идоралари томонидан “музла-
тиб” қўйилган.

Бугун ҳисобот топшириш ёки солиқлар-
ни тўлаш куни яқинлашса, солиқ идорала-
ри ходимлари тадбиркорлик субъектларига 
қўнғироқ қилиб, ҳисобот топшириш ёки со-
лиқларни тўлаш зарурлигини эслатмоқда. 
Бу борада уларга ёрдам керак бўлса, кўмак-
ка тайёрлигини тушунтирмоқда. Шундай 
ўзгаришлар тадбиркорларнинг ислоҳотлар-
га ишончини мустаҳкамлаб, тўсиқларсиз 
фаолият юритиши, солиқ тушумлари кў-
пайишига хизмат қилмоқда. Натижада иш-
билармонлар даромадини яширмаяпти. Шу 
тариқа солиқларни ўз вақтида  тўлаётган 

инсофли солиқ тўловчилар сафи ҳам кен-
гаймоқда.

Раҳмат ҳам, рағбат ҳам бор

— Бугун одамлар онгида тадбиркорлик 
тушунчасига муносабат буткул ўзгарди. Бу-
нинг сабаби эса, албатта, юртимизда соҳага 
қаратилаётган эътибор, яратилаётган имтиёз 
ва имкониятлардир. Бундай кунлар хаёли-
мизга ҳам келмаган, — дейди “Учқудуқ ис-
сиқ нон” хусусий корхонаси раҳбари Шук-
рулло Тилавов. — Узоқ йиллик тадбиркор 
сифатида тан олиб айтишим мумкин: аввал 
тадбиркорлик қилиш осон бўлмаган. Бу ай-
рим ҳолларда жиноят билан тенглаштирил-
ган. Бундай фаолият билан шуғуллангани-

мизга бошқалардан уялган вақтларимиз ҳам 
бўлган. Аммо тирикчиликнинг айби йўқ. У 
даврлар бошқача эди. Шунга мос равишда 
бошқарув идоралари ходимларининг ҳам 
тадбиркорга муносабати ижобий эмасди. 
Мисол учун, бозорга бирор маҳсулот олиб 
чиқсангиз, ҳужжатида камчилиги борлиги 
баҳонасида “чайқовчи” деган тамға билан 
катта жаримага ёки жиноий жавобгарлик-
ка тортилар эдингиз. Айрим ҳолларда ҳуж-
жатлар жойида бўлса ҳам бозор мутасад-

дилари ёки солиқ ходимлари тадбиркорни 
хизматкордек кўрар, эҳтиёжи ва харажат-
ларини ҳам унинг зиммасига юклаб қўяр-
ди. Қолаверса, аҳоли манфаати учун бирор 
ташаббус билан чиққанлар “қора рўйхат”га 
кириб, лойиҳаси ҳаётга татбиқ этилмай қо-
либ кетарди. Ишбилармонларнинг ўзи ҳам, 
фойдали таклифлари ҳам инобатга олинма-
ган, қўллаб-қувватланмаган. Ҳозирги авлод 
тадбиркорларига шуларни айтиб берсак, 
тушдек ёки эртакдек туюлади. Бугун давр, 
дунёқараш бошқача. Ҳозир биз, тадбиркор-
ларга Президентимиз ишоняпти. Ташаббус 
ва янги лойиҳаларни амалга ошириш учун 
барча имкониятларни яратиб, фаолиятимиз-
га доир қатор имтиёзлар беряпти.

Авваллари тадбиркорлик қилиш оғир бўл-
ган. Олис ҳудудларда эса бунинг деярли им-
кони йўқ эди. Айни вақтда Учқудуқ туманида 
мингдан зиёд хусусий тадбиркорлик ва кичик 
бизнес вакили фаолият юритмоқда. Негаки 
ҳар қандай давлатнинг иқтисодий ривожла-
нишида аҳолининг иш билан бандлиги жуда 
муҳим. Халқ ишли, даромад манбаига эга 
бўлса, албатта, фаровон турмуш кечиради. 
Бу борада кичик бизнес ва хусусий тадбир-
корлик субъектлари етакчи кучга айланмоқ-
да. Берилаётган имтиёз ва имкониятлардан 
унумли фойдаланиб, фаолиятини тобора ри-
вожлантираётган тадбиркорлар сафи йилдан 
йилга кенгаймоқда.

Ҳозир “Учқудуқ иссиқ нон” хусусий 
корхонаси раҳбариман. Ушбу корхонани 
ташкил этганимизга 30 йилдан ошди. Янги 
давр имкониятлари билан фаолиятимизни 
йилдан йилга ривожлантиряпмиз. Мисол 
учун, Россиядан нон ва нон маҳсулотлари 

ишлаб чиқарадиган мини технология олиб 
келиб, ишга туширдик. Олдин хориждан 
замонавий технология олиб келиш дав-
лат учун ҳам, йирик корхоналар учун ҳам 
муаммо эди. Айниқса, валюта бўйича ечиб 
бўлмас масалалар бор эди. Президентимиз 
валюта конвертациясини ҳал қилиб берди. 
Бирор тўсиқ ёки муаммо қолмади. Давлати-
миз раҳбари ҳар йили тадбиркорлар билан 
мулоқот қилиб, муаммоларни ижобий ечиб 
беряпти.

Меҳнат ўз эътирофини топса, янада қадр-
ли бўлади. Бугун тадбиркорлар самарали 
фаолияти учун раҳмат ҳам, рағбат ҳам ол-
моқда.

Тажриба йиллар мобайнида 
тўпланади

Сўнгги саккиз йилликнинг тадрижий та-
раққиётига назар солсак, биргина камбағал-
ликка қарши кураш йўналишида катта таж-
риба тўпланганини кўрамиз. Бу йўлда кўплаб 
хато ва камчиликларга йўл қўйилди. Дейлик, 
дастлаб аҳолига имтиёзли кредит асосида тар-
қатилган чорва ва парранданинг кўпи нобуд 
бўлди ёки олган одам уни бозорга чиқариб 
пуллаб юборган ҳолатлар ҳам учради. Буни 
юртдошларимизда тадбиркорлик кўникмаси 
шаклланмагани билан изоҳлаш мумкин.

Бироқ бугун “Ҳар бир оила — тадбиркор” 
дастури доирасида имтиёзли кредит олиб, 
камбағалликдан иш берувчига айланаётган 
оилалар кун сайин кўпаймоқда. Бу эса бошқа-
ларга ҳар жиҳатдан намуна бўлиб, одамларда 
“Мана, қилса бўлар экан-ку!” деган ишонч уй-
ғотмоқда. Мисол учун, сайхунободлик Ином-
жон Ниёзов 20 сотих томорқасида боғдорчи-
лик, узумчилик билан шуғуллана бошлаганига 
ҳали кўп бўлгани йўқ. Бундан ташқари, у қо-
воқнинг экспортбоп навини ҳам экяпти.

— Илгари томорқамизни тўлдириб беда 
экардик. Ҳозир 20 сотихнинг 4 сотихини боғ 
қилдик. Бундан ташқари, 3 сотихда узумзор 
барпо этдик, — дейди миришкор. — Аёлим 
билан ёнимиздаги пахта тозалаш корхонаси-
да мавсумий ишлаймиз. Айни баҳорда иш 
бошлангандан то кеч кузгача бўшмиз. Шу 
вақтда деҳқончилик билан шуғулланяпмиз. 
Яқин-яқингача деҳқончилик қилсак, харидор 
топилмаган. Ҳозир эса шу уруғни экишни 
тавсия қилганлар ўзи маҳсулотимизни сотиб 
олмоқчи. Шундан хурсандмиз.

Энг юқори бошқарувдан қуйи тузилма-
ларгача — тегишли барча идора ходимлари 
бир пайтлардагидек буйруқ берувчи эмас, 
амалда халқ хизматчиси эканини англаб етаё-
тир. Бу демократик, ривожланган давлатлар-
даги замонавий бошқарув тенденцияларидан 
биридир.

2024 йилда камбағалликка қарши кураш 
сифат жиҳатидан янги босқичга кўтарилди. 
Жараёнда аҳоли турмуш даражаси нисбатан 
паст бўлган Сайхунобод, Уйчи, Зарбдор ва 
Ғиждувон туманлари танлаб олиниб, кучли 
ижтимоий-иқтисодий инқирозга тушиб қол-
ган хонадонлар билан тўғридан тўғри ишлаш 
тизими йўлга қўйилди. Бу эса қисқа муддатда 
самара бера бошлади. Ҳозир мазкур туманлар 
тажрибаси бутун мамлакат миқёсида омма-
лаштирилмоқда.

Жорий йил якунигача “Сайхунобод таж-
рибаси”, яъни иқтисодий комплекс ташки-
лотларининг маҳаллага тушиб, хонадонбай 
ишлаш тизими асосида ҳар бир маҳаллада-
ги хонадонлар учун молиявий пакет қилиб 
берилмоқда. Бу орқали 495 минг кишининг 
бандлигини таъминлаш кўзда тутилмоқда.

“Уйчи тажрибаси”, яъни тадбиркорлар ва 
бизнес билан шуғулланиш истагидаги аҳоли 
билан манзилли ишлаш тизими асосида ту-
ман ҳокимлари тадбиркорлар билан, банклар 
эса мижозлари билан мунтазам учрашиб, 
уларга бизнесини кенгайтиришга кўмаклаш-
моқда. Бу жараёнда туман ҳокими инфрату-
зилма масаласи, банк масъули эса молиявий 
кўмак масаласи билан шуғулланмоқда. Тад-
биркорлар билан манзилли ишлаш орқали 
йил якунига қадар 670 минг кишининг банд-
лигини таъминлаш мақсад қилинган.

Энг катта бойлигимиз
Интернетда “Ўзбекистон халқаро рейтинг-

ларда” деб қидирув тугмасини боссангиз, рей-
тингларда мамлакатимиз позицияси яхшила-
наётганига гувоҳ бўласиз. Аслида, буни янги 
Ўзбекистон давлатчилиги тарихида “Инсон 
қадри учун” тамойили асосидаги ислоҳотлар-
га халқаро ташкилотларнинг ҳаққоний ва хо-
лис эътирофи сифатида қабул қилиш мумкин.

Давлатнинг бойлиги ер ости ёки ер усти 
бойликлари билан эмас, ҳамжиҳат, уддабурон 
ва бир мақсадни кўзлаган тадбиркор халқи 
билан ўлчанади. Зеро, давлатимиз раҳбари 
таъкидлаганидек, “Бизнинг энг катта бойли-
гимиз — кўп миллатли буюк халқимиздир”.

Давлатимиз раҳбари 18 ноябрь куни Олий 
Мажлис Қонунчилик палатасининг биринчи 
мажлисида “Аҳолимиз сони кўпайиб бораёт-
ган ҳозирги шароитда озиқ-овқат хавфсизли-
гини таъминлаш энг долзарб вазифа бўлиб 
қолади”, деди.

Юртимизда аҳоли сони ҳар йили қарийб 1 
миллионга кўпаймоқда. Аммо табиий ресурс-
лар, хусусан, ер ва сув манбалари чекланган. 
Бундай вазиятда ички бозор барқарорлигини 
омилкорлик ва ҳосилдорлик орқали таъмин-
лаш муҳим.

Бугуннинг гапи

Президентимиз ташаббуси билан 800 
минг кишига деҳқончилик қилиш учун 260 
минг гектар ер бўлиб берилган эди. Шунинг-
дек, “Сайхунобод тажрибаси” асосида томор-
қаларда маҳсулот етиштириш қўллаб-қувват-
ланмоқда. Бу одамларни, айниқса, ёшларни 
иш ўрни ва даромад билан таъминлашда тўғ-
ри йўл бўлганини ҳаётнинг ўзи кўрсатди. 

Қашқадарё вилояти Ғузор тумани Дашто-
бод маҳалласида яшовчи Акмал Холмуродов 
яқиндагина ишсизлар сафида эди. У маҳалла 
ёшлар етакчиси ва фаолларнинг ундови билан 

аукциондан унумдор ер олганида дастлаб деҳ-
қончиликни уддалай олишига кўзи етмаган.

— Тадбиркор ҳуқуқий билимли бўлса, 
муаммолари ўз-ўзидан енгиллашиб бораверар 
экан, — дейди суҳбатдошим. — Ҳар гал янги 
иш бошламоқчи бўлганимда мактабда дарс 

берган ўқитувчим “Ҳуқуқий билиминг — йўл-
чироқ. Дадил қадам ташлашинг учун, албатта, 
Конституциямиздаги ҳуқуқ ва мажбуриятла-
рингдан хабардор бўлишинг керак”, деган эди. 
Улғайганим сари бу сўзлар олтинга тенг эка-
нини англаб боряпман.

Тараққиётнинг ҳoзирги босқичида 
мaмлaкaтимиз ёшларининг сиёсий-ҳуқуқий 
мaдaнияти вa ижтимoий oнг дaрaжaси ўсиб 
бoраётир. 

— Тошкентдан помидорнинг энг сара 
лоджайн уруғини олиб келиб иссиқхона-
га экдим, — дейди ёш тадбиркор Акмал 
 Холмуродов. — Бутун оиламиз билан ас-
тойдил меҳнат қилдик. Қўшни қишлоқдан 
ишчилар ҳам келиб кўмаклашди. Лоладай 
қизарган помидорлар кўзимга шундай чи-
ройли кўринди... Барибир ўз меҳнатингиз 
билан етиштирган ҳосил бошқача бўларкан.

Ёш тадбиркор 1 гектар ердан 80 миллион 
сўм соф фойда олди. Унинг ўрнига экилган 
сабзидан 15 миллион сўм даромад олишни 
кўзламоқда. Келгуси йили киримни янада кў-
пайтирмоқчи. 

Давлатимиз раҳбари шу йил 28 ноябрда 
мева-сабзавот етиштириш, қайта ишлаш 
ва экспортини кўпайтириш чора-тадбир-
лари юзасидан видеоселектор йиғилиши 
ўтказган эди. Акмал Холмуродов телевизор 
овозини баланд кўтариб, бу муҳим йиғи-
лишни оила аъзолари билан бирга кузат-
ди. Унда Президентимиз 650 минг гектар 
майдондаги шахсий томорқалар, кўчалар 
бўйи, далалар чети ва каналлар атрофидан 
дарахт ва озиқ-овқат экинлари экиш учун 
фойдаланиш мумкинлигини таъкидлади. 
Шунингдек, дала четини самарали ишлат-
ган фермерларга тадбиркорлар рейтингида 
қўшимча балл ҳисобланиши, ички фитоса-
нитар сертификати бир йил давомида бепул 
берилиши ҳам айтиб ўтилди. Фермерлар-
нинг ер солиғини икки йилга бўлиб тўла-
шига рухсат этилгани эса ёш тадбиркорни 
жуда қувонтирди.

— Ҳуқуқий билимли тадбиркор эркин ин-
сондир, — дейди ёш ишбилармон Шоҳрух 
Бурҳонов. — Чунки у қайси йўлдан осон ва 
дадил қадам ташлаш мумкинлигини яхши 
билади. Тадбиркорлик эркинликлари кафола-
тига оид бир қанча нормаларнинг янги таҳ-
рирдаги Конституциямизда акс эттирилгани 
бу борадаги кенг қамровли ислоҳотларнинг 
янада чуқурлашишига ҳуқуқий йўл очади. 

Натижа яхши бўлса, тадбиркорга янги-ян-
ги ғоялар келаверади. Ёш тадбиркор Акмал 
Холмуродов ҳам ўзи етиштирган ҳосил чў-
ғини ҳисоблагани сайин янги режалари кўпа-
йиб бормоқда.

— Маҳалламизда очилган янги бозорга 
қўшни вилоятлардан ҳам харидорлар келмоқ-
да, — дейди у. — Бу менда маҳсулот экспорт 
қилиш истагини уйғотди. Келгуси йилдан 
сабзавотларни хорижга экспорт қилмоқчи-
ман. 

Эътибор ва имконият тадбирли инсонни 
янада илҳомлантиради. Шаҳрисабз тумани 
ҳокимлиги кўмагида ёш тадбиркор Шоҳрух 
Бурҳоновга ёшлар тадбиркорлик ва саноат 
зонасидан 13 сотих ер ҳамда имтиёзли кредит 
ажратилди. Тадбиркор умумий 2 миллиард 
сўм сарфлаб, замонавий мебель ишлаб чиқа-
риш лойиҳасини йўлга қўйди. Ёш тадбиркор-
нинг ушбу лойиҳаси туфайли тумандаги 12 
нафар ёш иш билан таъминланди.

Ҳаётсевар инсон ҳар қандай вазиятда ўз 
ғоялари учун йўл топишга уринади. Агар уни 
қўллагувчи, суягувчи ҳуқуқий асослар ва ин-
сонлар бўлса, нур устига нур! 

Мухтасар ТОЖИМАМАТОВА,
“Янги Ўзбекистон” мухбири

Юнус БЎРОНОВ,
“Янги Ўзбекистон” мухбири

ЖАРАЁН4

ИШБИЛАРМОНЛИК 
ХАЛ¯ИМИЗНИНГ ¯ОНИДА БОР

²У¯У¯ИЙ БИЛИМ – ЙªЛЧИРО¯
“Ҳаётнинг ҳар лаҳзаси гўзал, умрнинг ҳар дами ғанимат”.
Ҳар гал замонамизнинг ўтюрак тадбиркор ёшлари 
билан суҳбатлашганимда севимли шоиримиз Анвар 
Обиджоннинг шу мисралари ёдимга тушади. Умрнинг 
ҳар дамини ғанимат билиб, ҳаётининг ҳар лаҳзасини 
гўзал яшаб ўтишга уринаётган юртдошларимизга ҳавас 
билан қарайман. Уларга яратиб берилаётган шарт-
шароитдан қувонаман. Чунки бундай имкониятлар 
аҳоли даромадини оширишга хизмат қиляпти. Айниқса, 
томорқада маҳсулот етиштириш тажрибаси қўллаб-
қувватланаётгани ишсиз йигит-қизларга ўзгача шижоат 
бағишламоқда.

УШБУ МАҚОЛАНИ ҚОРАҚАЛПОҚ ТИЛИДА ҲАМ 
ЎҚИШ УЧУН QR-КОДНИ СКАНЕР ҚИЛИНГ!



КЎЗГУ 5
Иқтисодчиларнинг таъкидлашича, Ўзбекистоннинг ЖСТга аъзо бўлиши, аввало, жаҳоннинг 

ниҳоятда катта бозорига очиқ йўл, дегани. Шу вақтгача маҳсулотларимиз, асосан, Марказий Осиё 
давлатларига чиқаётган бўлса, энди дунё давлатларига кириб боради. 

2024 йил 21 декабрь, 259-сон

Иқтисодчилар, таҳлилчилардан тортиб, 
юртдошларимиз ҳам халқаро ташкилотга аъзо 
бўлишга қаратилган жараёнларни кузатиб 
бор япти. Олдинда қолган бир ярим йил ичида 
ЖСТнинг барча талабларини бажариб, унинг 
тўлақонли аъзосига айланишимизга ишонма-
ганлар ҳам бор. Аммо жорий йил, айниқса, 
охирги ойлардаги фаол ҳаракатлар Ўзбекис-
тонни ЖСТга аъзо бўлишга тобора яқинлаш-
тираётгани эътироф этилмоқда. Натижага бўл-
ган ишонч янада мустаҳкамланган.

Катта бозорга йўл
Жаҳон савдо ташкилотининг ўрни ва ну-

фузи дунё иқтисодиётида жуда катта. Халқаро 
тузилмага 1995 йил 1 январда асос солинган 
бўлса-да, унинг тарихи 1947 йилга бориб тақа-
лади. Ўшанда 20 дан ортиқ давлат биргаликда 
ташкилот фаолиятини йўлга қўйган. 1995 йил-
га келиб, фаолияти янгиланиб, Жаҳон савдо 
ташкилоти номи билан атала бошлади. Айни 
пайтда тузилма 166 давлатни бирлаштиради 
ва бу сайёрамиздаги мавжуд давлатларнинг 97 
фоизи, дегани. Қизиғи, уларнинг орасида ҳа-
нузгача Ўзбекистон номи йўқ.

Бу деярли 30 йиллик тарих. Ўзбекистон 
1994 йилда, яъни ташкилот ташкил бўлади, 
деб айтилгандаёқ унга аъзоликка ариза берган. 
Орадан 30 йил ўтган бўлса-да, ҳамон аъзолар 
қаторида эмасмиз. Мамлакатимиз ташкилот-
га киришга энг кўп вақт сарфлаган, рекорд 
қўйган давлатлар қаторида. Бунинг кўплаб 
сабаблари бор. Аввало, 2005 йилда юртимиз-
нинг аъзоликка бўлган ҳаракатлари бутун-
лай тўхтатилиб, музлатиб қўйилган. Шавкат 
Мирзиёев Президентликка келганидан кейин 
бу ҳаракатлар 2018 йилдан қайта бошланди. 
2020-йиллардан ишлар янада фаоллашиб, 
мамлакатимиз иқтисодий сиёсатида халқаро 
стандартларга мослашиш жадаллашди. Чунки 
ЖСТга аъзо бўлиш бир неча ариза ва кичик 
ислоҳотлар билан битадиган иш эмас. Ташки-
лотнинг ҳар бир давлати қўядиган талаблар, 
халқаро бозорга мослашиш шартлари, барча 
учун манфаатли ҳуқуқий асослар зарур. 

Кўпчилик Ўзбекистоннинг бунга тайёр 
эканини кутмаган эди. Аммо юртимиз Жаҳон 
савдо ташкилотининг 2026 йилда Камерунда 
бўлиб ўтадиган 14-вазирлар конференцияси-
гача ташкилотга аъзо бўлишни режа қилган. 
Бу йўлда давлатимиз раҳбарининг қатъий иро-
даси билан ҳақиқий маънодаги амалий исло-
ҳотлар кечмоқда. Президентимизнинг жорий 
йил 3 июндаги “Бозор ислоҳотларини янада 
жадаллаштириш ва Ўзбекистон Республикаси 
миллий қонунчилигини Жаҳон савдо ташки-
лоти битимларига мувофиқлаштириш бўйи-
ча навбатдаги чора-тадбирлар тўғрисида”ги 
фармони эса шу пайтгача ЖСТга аъзо бўлиш 

Мазкур марказлар ҳудудида инвестиция 
жалб қилган ҳолда меҳмонхоналар, оилавий 
меҳмон уйлари, хизмат кўрсатиш мажмуалари 
ва дам олиш масканлари қуриш учун тадбир-
корларга бўш ер участкалари 10 йил муддатга 
тенг улушда бўлиб тўлаш шарти билан бери-
лади.

Сурхон воҳаси ҳақида гап кетганда, яқин-
яқингача одамлар хаёлига уч томондан уч дав-
лат билан чегарадош, бироқ бу мамлакатлар 
билан айтарли алоқаси, борди-келди муносаба-
ти йўқ бир ҳудуд келарди. Бугун эса воҳа том 

2024 йил: ислоµотлар сарµисоби

Ирода ТОШМАТОВА,
“Янги Ўзбекистон” мухбири

йўлидаги қадамларнинг энг каттаси ва сал-
моқлиси бўлди. Мазкур ҳужжат ўзбек халқи 
ва истеъмолчилар учун жуда кўп тенглик бе-
ришни назарда тутади. Шу вақтгача юртимиз 
ҳаётида ЖСТга аъзолик йўлида бу қадар катта 
ўзгариш бўлмагани иқтисодчилар томонидан 
ҳам эътироф этилади.

— Жаҳон савдо ташкилоти давлатлараро 
кўп томонлама савдо тизимини мувофиқлаш-
тириб турувчи нуфузли халқаро тузилма, — 
дейди иқтисодиёт фанлари доктори Элмурод 
Ҳошимов. — Унга аъзолик Ўзбекистоннинг 
иқтисодий салоҳиятини ошириш ва глобал иқ-
тисодиётдаги иштироки учун катта имконият-
лар яратади. Жумладан, миллий маҳсулотларни 
халқаро бозорларга киритиш, савдо ҳажмини 
кўпайтириш, чет эл сармояларини жалб қилиш 
осонлашади. Мамлакатда иқтисодий ислоҳот-
ларни янада жадаллаштиришга рағбат пайдо 
бўлади. Халқаро ташкилотга аъзолик иқтисо-
дий жиҳатдан ўсиб бораётган Ўзбекистон учун 
чуқур ўйланган ва узоқ муддатли манфаатларни 
кўзловчи қарор бўлиб, миллий иқтисодиётни 
либераллаштириш ва глобаллашув жараёни-
нинг муҳим қисми ҳисобланади. 

ЖСТ талабларига уйғунлашиш жараёни-
даги иқтисодий ислоҳотлар нафақат экспорт 
ҳажмини ошириш, балки аҳоли турмуш да-
ражасини яхшилашга ҳам хизмат қилди. Бу 
ислоҳотларнинг муҳим қисми эса қонуний 
асосларни яратишдан бошланади. Шу боис, 

ЖСТ талабларига жавоб берадиган миллий 
қонунчилик базасини янгилаш, халқаро савдо 
қоидаларига мувофиқлаштириш, божхона ва 
савдо тартиботларини халқаро стандартлар-
га мослаштириш ишлари жадал. Жараёнда  
24 та янги норматив-ҳуқуқий ҳужжат қабул 
қилиниб, 40 та мавжуд ҳужжат қайта кўриб 
чиқилди. ЖСТнинг “миллий режим” тамойи-
лига мувофиқ, маҳаллий ва хорижий тадбир-
корлар учун тенг имкониятлар яратилмоқда. 

Тадбиркорлик субъектлари ва интеллек-
туал мулк ҳуқуқлари учун давлат рўйхатидан 
ўтказишда маҳаллий ва хорижий шахслар 
учун бир хил давлат божлари жорий қилинди. 
Бундан ташқари, Адлия вазирлигида миллий 
қонунчиликни ЖСТ битимларига уйғун-
лаштириш бўйича махсус бошқарма ташкил 
этилганидан буён 700 дан ортиқ қонунчилик 
ҳужжати лойиҳалари ЖСТ қоидаларига муво-
фиқлиги жиҳатидан экспертизадан ўтказилди.

Қўйилган талабларни бирданига бажа-
риш осон эмас, жараён босқичма-босқич 
давом этади. Шунга қарамай, 2024 йил 
юртимизда ЖСТга қўшилиш йўлидаги 
ишларнинг энг самарали ва фаоллашган 
даври бўлди, деб айта оламиз. Биргина 
божхона ва савдо тартиботларини халқа-
ро стандартларга мувофиқлаштиришда 
сезиларли қадамлар қўйилгани, экспор-
тёрлар учун солиқ имтиёзлари ва молия-
вий кўмак дастурлари кенгайтирилгани 
ҳақида узоқ гапириш мумкин. 

Жумладан, янги бозорларга кириш бўйи-
ча қатор давлатлар билан савдо келишувла-
ри имзоланиб, экспорт жараёнларини авто-
матлаштириш орқали халқаро бозорларга 
чиқиш вақти қисқартирилди. ЖСТ талаб-
ларига мувофиқ, ички бозорни модерниза-
ция қилиш жараёнида 340 та янги миллий 

стандарт қабул қилинди. Санитария ва фи-
тосанитария чораларини жорий қилиш ор-
қали қишлоқ хўжалиги маҳсулотлари сифа-
ти яхшиланди. Буларнинг ҳисобига жорий 
йил Ўзбекистон ЖСТга аъзо бўлиш бўйича 
сезиларли натижаларга эришди. 

Ҳалол ва адолатли ўйин
Натижаларни халқаро экспертлар, ташки-

лотга аъзо давлатлар ҳам эътироф этяпти. Буни 
ўзаро учрашувлар, музокаралар давомида 
кузатиб боряпмиз. Гап шундаки, ЖСТга аъзо 
бўлишда ишчи гуруҳ йиғилишлари жуда му-
ҳим саналади. Бу каби йиғилишларда халқаро 
ташкилотнинг 166 аъзоси Ўзбекистон вакил-
ларини саволга тутади. Масалан, Қозоғистон 
20 та, Россия 30 та музокаралар йиғилишидан 
сўнг ЖСТ аъзолигига қабул қилинган. 

Ўзбекистоннинг Ташкилотга аъзолик йў-
лидаги сўнгги уч ишчи гуруҳ йиғилишлари 
икки йил давомида, яъни 2022 йил июнь, 2023 
йил март ҳамда ноябрь ойида бўлган бўлса, 
2024 йилда ўтказилган иккита йиғилиш ан-
чагина тез амалга ошганини кўриш мумкин. 
Бу ҳукумат ЖСТга аъзо бўлишни тезлатишга 
уринаётганидан далолат. Шунга қарамай, жо-
рий йилнинг куз ойларига қадар халқимиз, 
ҳатто иқтисодчилар ҳам юртимизнинг бу бо-
радаги мақсадига эришиши, қолган оз фур-
сатда кўплаб давлатлар билан музокараларни 
якунлашига ишонмаётган эди. Аммо охирги 
икки ойда жараёнлар бирданига тезлашиб, 
кўпчиликни шошириб қўйди. Мамлакатимиз 
ташкилотга аъзо бир неча давлат билан музо-
караларни муваффақиятли якунлашга эришди. 
Уларнинг орасида ЖСТнинг энг йирик аъзола-
ри — АҚШ ва Хитой ҳам бор.

Аввалига шу йилнинг 4 ноябрь куни Ўзбекис-
тон АҚШ билан Жаҳон савдо ташкилотига аъзо 
бўлиш бўйича музокараларни якунлагани хабар 
қилинди. Расмий Вашингтон билан  ташкилотга 
аъзоликни қўллаб-қувватлаш  бўйича икки 

 томонлама муҳокамалар 14 ой давом этган. Ни-
ҳоят ишонч билдирилиб, АҚШ Ўзбекистонга 
бу масалада ёрдам кўрсатган йигирма биринчи 
давлатга айланди. Шу йилнинг 19 декабрида эса 
АҚШ Ўзбекистон билан ЖСТга аъзо бўлиш йў-
лидаги икки томонлама бозорга кириш музока-
ралари якунлаганини расман эълон қилди. 

Ноябрь ойининг сўнгги кунларида Хитой 
билан ҳам икки томонлама музокараларни 
якунлашга эришдик. “Йил якуни Ўзбекистон-
нинг Жаҳон савдо ташкилотига аъзолиги 
бўйича жуда мазмунли бўлмоқда — иккита 
энг йирик глобал савдо эгалари — АҚШ ва 
Хитой билан музокаралар якунланди. 22 та 
мамлакат билан музокаралар тугади, кўп 
қолмади!” дея бу ҳақда маълум қилди Ўзбе-
кистон Президентининг Жаҳон савдо таш-
килоти масалалари бўйича махсус вакили 
Азизбек Ўрунов. 

Орадан ҳеч қанча ўтмай, шу йил декабрь 
ойи бошида Филиппин ҳам Ўзбекистонни 
қўллаб-қувватлади ва охирги икки ой ичида 
музокараларни якунлаган тўртта давлатдан би-
рига айланди. Бир неча кун ўтиб, Ўзбекистон 
Жаҳон савдо ташкилотига аъзо бўлиш бўйича 
яна икки давлат — Покистон ва Таиланд билан 
икки томонлама музокараларни якунлади. 

 — 2024 йил чиндан Ўзбекистоннинг Жа-
ҳон савдо ташкилотига аъзо бўлиши йўлидаги 
энг самарали йиллардан бири бўлди, — дейди 
иқтисодиёт фанлари доктори, профессор Ва-
лижон Тўрақулов. — Буни амалий ҳаракатлар 
ҳам, эришилаётган натижалар ҳам кўрсатиб 
турибди. Музокаралар фаоллигидаги ўсиш 
яққол кўзга ташланяпти. Масалан, 2018 йил-
да мамлакатимизнинг ЖСТга аъзо бўлиши-
га қайта старт берилган бўлса, орадан икки 
йил ўтибгина, яъни 2020 йилдан ишчи гуруҳ 
учрашувлари расман бошланганди. Чунки 
ишчи гуруҳ учрашувлари Жаҳон савдо таш-
килотининг Женевадаги офисида ўтказилади 
ва исталган вақтда ташкил қилинавермайди. 
Бирор муҳим асос бўлгандагина ишчи гуруҳ 
аъзолари тўпланади. Ана энди жорий йилги 

ҳолатга эътибор қаратайлик — 2024 йилнинг 
ўзида Ўзбекистон ЖСТ доирасидаги иккита 
ишчи гуруҳ учрашувини ўтказишга улгурди. 
Бундай ҳолат жаҳон тажрибасида камдан кам 
кузатилади. Боиси, одатда ишчи гуруҳ учра-
шувлари бир ёки икки йилда бир марта ўтка-
зилади. Демак, Ўзбекистон томони шу йилда 
8- ва 9-учрашувларини ўтказишга эришгани 
ташкилотга аъзоликка бўлган қадамларнинг 
янада тезлашганини англатади. 

Иккинчиси давлатимиз раҳбарининг шу йил 
3 июндаги фармони билан юртимиздаги моно-
пол ташкилотларни йўқотишга қаратилган кат-
та қадамлар бўлди. Қатор монополистларнинг 
бир неча ўн йиллар амал қилган ва аввалги 
даврдан қолган, кейинчалик янги даврда ку-
чайган қатор эксклюзив ваколат ва ҳуқуқлари 
босқичма-босқич бекор бўляпти, яъни алоҳи-
да ҳуқуқлар улардан олиб қўйилмоқда. Чунки 
ЖСТга аъзо бўлишнинг асосий шартларидан 
бири иқтисодиётда барчага тенг шароит яра-
тиш ҳисобланади. “Ёки ҳаммага бир хил пре-
ференциялар бер, ёки ҳеч кимга берма, ҳамма 
ҳалол ўйнасин”, деган ақидага амал қилинади.

Йил давомида учинчи кўзга кўринган жи-
ҳат бу, албатта, давлатлар билан музокараларни 
якунлаш масаласи. Ўзбекистон 33 та аъзо давлат 
билан икки томонлама музокаралар ўтказаётган 
эди, ҳозир шуларнинг ярмидан кўпи билан му-
зокараларни якунлади. Бу жуда катта натижа. 
Шу йилнинг ўзида энг асосий давлатлар бўлган 
АҚШ ва Хитой билан музокараларни тугатдик, 
қолган давлатлар ҳам келишувга эришяпти. 
Қоидага кўра, ЖСТга аъзолик учун икки хил-
даги — икки ва кўп томонлама музокаралар 
ўтказилади. Айни пайтда давом этаётган икки 
томонлама келишувлар тугагач, кўп томонлама 
музокараларга ўтилади. У нисбатан осон кеча-
диган жараён. Чунки унга қадар асосий савдо 
шериклар билан шартномалар имзоланган 
бўлади. Ташкилотга аъзо давлатлар вазирла-
рининг 2026 йилда бўлиб ўтадиган учрашуви 
декабрдан март ойига кўчирилгани вақтни яна-
да қисқартирди. Шу жиҳатдан Ўзбекистоннинг 
ЖСТга аъзолиги йўлидаги сўнгги ойлардаги 
фаол ҳаракатларини самарали деб баҳолаш 
мумкин. 2026 йилда Жаҳон савдо ташкилоти 
аъзосига айланишимизга ишончимиз баланд.

Жаҳон савдо ташкилоти — жуда катта бо-
зор, 166 давлат билан ўзаро савдо алоқалари 
хусусий сектор учун ҳақиқий рақобат майдони 
ҳисобланади. Ташкилотга аъзолик ҳар қандай 
давлат иқтисодиётида озми-кўпми ўсишни 
таъминлайди. Бу борада етарлича таҳлиллар, 
ҳисоб-китоблар қилинган. Жаҳон банки ва-
киллари Ўзбекистоннинг ЖСТга аъзо бўлга-
нидан кейин кутилаётган муҳим иқтисодий 
имкониятлари борасида қатор фикрлар бил-
дирди. Хусусан, уларнинг ҳисоб-китобларига 
кўра, ташкилотга аъзо бўлганимиздан сўнг 5-7 
йил ичида мамлакатимиз ялпи ички маҳсулоти 
қўшимча 17 фоиз ўсиши мумкин. Хизматлар 
соҳаси бу ўсишнинг асосий омилларидан бири 
сифатида қайд этилган.

Иқтисодчиларнинг таъкидлашича, Ўзбе-
кистоннинг ЖСТга аъзо бўлиши, аввало, жа-
ҳоннинг ниҳоятда катта бозорига очиқ йўл, де-
гани. Шу вақтгача маҳсулотларимиз, асосан, 
Марказий Осиё давлатларига чиқаётган бўлса, 
энди дунё давлатларига кириб боради. Аммо 
ЖСТга аъзо бўлишнинг ўз талаблари ҳам бор 
ва улардан энг муҳими савдодаги эркинлик-
дир. Қолаверса, дунё давлатларига очилиш, 
иқтисодиётда давлат улушини сезиларли ка-
майтириш, монополияга чек қўйиш ва ҳоказо. 
Мазкур талаблар мамлакат иқтисодиётининг 
бозор иқтисодиёти тамойилларига ўтишини 
тақозо этади. Бу дегани, давлатнинг иқтисо-
диётга аралашуви чекланиши керак. Мақсад 
эса халқаро стандартларга мослашишга қара-
тилган. Шуларга тайёр бўлган давлатларгина 
ташкилот талабларини бажара олади.

Аслида, бу тадбиркорликни янада ривож-
лантириш учун ҳам катта имконият. Моно-
поллар соясида қолаётган корхоналар эгала-
рининг елкасига офтоб тегади. Қандай бизнес 
бўлишидан қатъи назар, эркин ва очиқ, ҳамма 
учун тенг бозор майдонида рақобатга кири-
шади. Мана шу жиҳат кўпчиликни қўрқи-
таётган, ўйлантириб қўяётган бўлса ажабмас. 

Мақолани қизиқ бир маълумот билан якун-
ламоқчиман. Кўплаб давлатлар, ҳатто Хитой-
да ҳам Жаҳон савдо ташкилотига киришда 
иккиланишлар, қўрқув бўлган. Аммо бугунги 
кунга келиб, у дунёнинг энг ривожланган дав-
латлари орасида етакчилар қаторида. Ер юзи-
да Хитой брендлари кириб бормаган давлат 
қолмаган бўлса керак. Ҳар ҳолда жаҳоннинг 
97 фоиз мамлакати ЖСТ аъзоси экани ҳақида 
юқорида таъкидлаган эдик. 

СУРХОНДАРЁГА САЙЁ²ЛАР ТАШРИФИ КªПАЙМО¯ДА

маънода мамлакатимизни қатор минтақалар би-
лан боғловчи асосий транзит йўлакларидан би-
рининг чорраҳасига, халқаро сайёҳлик ва савдо 
марказига айланиб бораётир.

Сурхондарё вилояти туризмнинг барча 
йўналишларида юқори имкониятга эга. Шу 
сабабли вилоятга келувчи сайёҳлар сони йил 
сайин ортиб бормоқда. Таҳлилларга кўра, 2022 
йилда воҳага 147 минг хорижлик сайёҳ кел-
ган. 2023 йил якунига қадар бу рақам қарийб 
4 баробар ошиб, 570 мингни, 2024 йилнинг 9 
ойи давомида эса 500 мингга яқинни ташкил 

қилган. Жорий йилда вилоятнинг сайёҳлик 
хизматидан фойдасини 30 миллион долларга 
етказиш мақсад қилинган.

Буюк ипак йўли чорраҳасида жойлашган 
Сурхон воҳаси Зараутсой, Сополлитепа каби 
бир қанча қадимий обидалари, Бойсунтоғ тиз-
масидаги ажиб тилсимли Хўжамайхона, Омон-
хона номли шифобахш булоқлари, Сангардак-
даги фусункор шаршараси ва бошқа кўплаб 
моддий ҳамда номоддий бойликлари билан ҳа-
миша сайёҳлар диққат марказида бўлган.

— “Омонхона” зиёратгоҳи кейинги йилларда 
сиҳатгоҳ сифатида ҳам қайта юз очяпти. Бунинг 
натижасида нафақат мамлакатимиз, балки қўш-
ни давлатлардан ҳам келадиганлар сони ортиб 

боряпти. Масалан, бу йилнинг ўзида 300 минг-
га яқин сайёҳ келган. Сангардак қишлоғида эса 
500 минг сайёҳ дам олган. Қарор доирасидаги 
ишлар бажарилиши меҳмонлар сонининг бир 
неча баробар ортишига сабаб бўлади, — дейди 
Сурхондарё вилояти ҳокимлиги котибияти му-
дири Акромжон Халилов.

2024 йил январидан декабрь ойига қадар 
вилоятга 2 миллион 284 минг маҳаллий сай-
ёҳ келган. Давлатимиз раҳбарининг мазкур 
қарори билан вилоятнинг туризм имконияти 
янада кенгаяди. Энди Бойсун тумани ҳудуди-
даги умумий майдони 220,5 гектар бўлган ер 
участкасида “Омонхона” туристик маркази, 
Сариосиё тумани ҳудудидаги умумий майдони 

615 гектар бўлган ер участкасида “Сангардак” 
туристик маркази, Жарқўрғон тумани Обиҳаёт 
маҳалласидаги “Оқтепа” сув омборининг қир-
ғоқ бўйи ҳудудидаги 110 гектар ер участкаси-
да “Обиҳаёт” туристик маркази, “Омонхона”, 
“Сангардак” ва “Обиҳаёт” туристик марказла-
рини ривожлантириш ва бошқариш учун дав-
лат муассасаси шаклида Сурхондарё вилоятида 
туризм инфратузилмасини ривожлантириш ва 
бошқариш дирекцияси ташкил этилади.

Марказларни қуриш учун бу ҳудудлар тан-
лангани бежиз эмас. Сабаби вилоятга келувчи 
маҳаллий ва хорижлик сайёҳлар энг кўп танла-
ган ва борган манзиллар айнан шу ҳудудларда.

— Қарор билан “Омонхона”, “Сангардак” ва 
“Обиҳаёт” туристик марказларини ривожлан-
тириш ва бошқариш учун давлат муассасаси 
шаклида вилоятда туризм инфратузилмасини 
ривожлантириш ва бошқариш дирекцияси таш-
кил қилинмоқда, — дейди  Сурхондарё вилоя-
ти ҳокимлиги мастер режалар ишлаб чиқиш ва 
амалга ошириш бўйича лойиҳа офиси раҳбари 
Матёқуб Боймуродов. — Дирекция айни йўна-
лишда ишларни йўлга қўйиш, тадбиркорларни 
жалб этиш, инфратузилма шакллантириш, бўш 
ер участкаларини ажратиш, туризм марказлари-
ни миллий ва замонавий архитектура асосида 
бунёд этишда тизим вазифасини ўтайди.

Сурхондарё вилоятида 600 дан зиёд мада-
ний мерос ва туризм объекти бор. Шу боис, 

 давлатимиз раҳбари ўтган йили воҳага ташрифи 
чоғида ҳудудда 2,5 минг ўринга эга 53 тагина 
меҳмонхона борлиги ва уларнинг ҳам ярми Тер-
миз шаҳрида жойлашганини таъкидлаб, сайёҳ-
лар оқимини 3 баробар ошириш учун тадбир-
корларга меҳмонхона қуриши учун субсидия 
ажратиш ҳақида тегишли вазифаларни белги-
лаб берган эди. Йил аввалидан буён вилоятда 
яна 5 та меҳмонхона, 6 та хостел ва 25 та оила-
вий меҳмон уйи иш бошлади. Қарор эса бу иш-
ларни янги босқичга кўтаришга хизмат қилади.

— Давлат субсидияси асосида марказлар-
нинг инфратузилмасини яратиш мақсадида  
40 дан ортиқ тадбиркор қўллаб-қувватланади. 
64 та меҳмонхона бунёд қилинади. Яна 8 та 
туризм лойиҳаси амалга оширилади. Натижа-
да келгусида 900 минг хорижлик, 2,5 миллион 
маҳаллий сайёҳнинг воҳага ташрифи учун ша-
роит яратилади, — дейди Сурхондарё вилояти 
ҳокимлиги туризм, спорт, маданият, маданий 
мерос ва оммавий коммуникациялар маса-
лалари бўйича котибияти мудири Акромжон 
Халилов. — Қарор билан ташкил қилинади-
ган марказлар Сурхондарёда туризм хизмати 
ҳажмини ошириш, сайёҳлар учун жозибадор 
манзил яратиш, қолаверса, иқтисодий ўсиш 
кўрсаткичлари ортишида муҳим асос бўлади.

Сарвар ТЎРАЕВ,
“Янги Ўзбекистон” мухбири

Бошланиши 1-бетда

Поёнига етаётган йил  
Ўзбекистон учун  ЖСТга аъзолик  

йўлида муҳим қадам бўлди  

ДУНЁНИНГ  ЭНГ  ЙИРИК  

Президентимизнинг 
“Сурхондарё 
вилоятининг 
тоғли-рекреацион 
ҳудудларида туризм 
инфратузилмасини 
яхшилаш ҳамда 
замонавий хизмат 
кўрсатиш ва туризм 
объектларини барпо 
этиш чора-тадбирлари 
тўғрисида”ги қарорига 
биноан воҳанинг 
Бойсун, Сариосиё 
ва Жарқўрғон 
туманларида 
замонавий туристик 
марказлар ташкил 
этилади.

 ЖСТ талабларига мувофиқ, ички бозорни 

модернизация қилиш жараёнида 340 та янги 

миллий стандарт қабул қилинди. Санитария ва 

фитосанитария чораларини жорий қилиш орқали 

қишлоқ хўжалиги маҳсулотлари сифати яхшиланди. 

Буларнинг ҳисобига жорий йил Ўзбекистон ЖСТга 

аъзо бўлиш бўйича сезиларли натижаларга эришди. 

Халқаро ташкилотга аъзолик 

иқтисодий жиҳатдан ўсиб бораётган 

Ўзбекистон учун чуқур ўйланган ва 

узоқ муддатли манфаатларни кўзловчи 

қарор бўлиб, миллий иқтисодиётни 

либераллаштириш ва глобаллашув 

жараёнининг муҳим қисми 

ҳисобланади. 

САВДО  МАЙДОНИ

УШБУ МАҚОЛАНИ ҚОРАҚАЛПОҚ ТИЛИДА ҲАМ 
ЎҚИШ УЧУН QR-КОДНИ СКАНЕР ҚИЛИНГ!



ГАЗЕТАДАГИ МАТЕРИАЛЛАРНИ ЛОТИН ЁЗУВИГА 
АСОСЛАНГАН ЎЗБЕК АЛИФБОСИДА ЎҚИШ  

УЧУН МАЗКУР QR-KODНИ СКАНЕР ҚИЛИНГ.

“Kolorpak” МЧЖ босмахонасида чоп этилди. 
Босмахона манзили: Ўзбекистон, 100060. 

Тошкент, Янги шаҳар кўчаси, 1-А уй.
Босмахона телефони: (78) 129-29-29

МУАССИС:
Ўзбекистон Республикаси 

Вазирлар Маҳкамаси

Бош муҳаррир: 

Салим ДОНИЁРОВ

Ўзбекистон Республикаси Президенти Администрацияси ҳузуридаги
Ахборот ва оммавий коммуникациялар агентлиги

томонидан 2020 йил 13 январда 1047-рақам билан рўйхатга олинган.  
Нашр индекси — 236. Буюртма — 4533.

39932 нусхада босилди.
Ҳажми — 3 табоқ. Офсет усулида босилган. Қоғоз бичими А2. 

Баҳоси келишилган нархда.

Таҳририятга келган қўлёзмалар тақриз қилинмайди ва 
муаллифга қайтарилмайди.

Газетанинг етказиб берилиши учун обунани расмийлаштирган 
ташкилот жавобгар.

Газета таҳририят компьютер марказида саҳифаланди.
Газетанинг полиграфик жиҳатдан сифатли  
чоп этилишига “Kolorpak” МЧЖ масъул.

Интернет овунчоқ эмас. У бизга ғоя ва мақсадларимиз, 
истагимизни нур билан ёритиш, дунёқарашимизни ўзгартириш учун манба ёки 

восита бўлиши керак, аслида.

Биз агар турмуш тарзини қанчалик тўғри юрита олсак — тўғри овқатлансак, 
жисмоний фаол, зарарли одатлардан холи, гигиена қоидаларига риоя қилсак, кун 

тартибимизни тўғри ташкил қила олсак, саломатлигимизни шунча асраган бўламиз.

Қўқон давлат педагогика институтининг 
жисмоний тарбия факультетида 42 йил спорт 
мураббийи бўлиб ишладим. Ҳозир Ўзбекис-
тон давлат жисмоний тарбия ва спорт универ-
ситетининг Фарғона филиалида енгил атлети-
ка бўйича мураббийман. Асосий машғулотим 
узоқ масофага югуриш. АҚШда бу спорт тури 
бўйича ўтказилган марафонда уч маротаба 
иштирок этиб, юқори ўринларни эгалладим. 
Туркия, Бирлашган Араб Амирликлари, Гру-
зия, Польша, Руминия каби 20 дан ортиқ дав-
латда бўлиб ўтган мусобақаларда муваффа-
қиятли қатнашдим. Жорий йилнинг май ойида 
Озарбайжон пойтахти Боку шаҳрида ташкил 
этилган Ҳайдар Алиев хотирасига бағишлан-
ган марафонда ҳам ғолиб бўлдим. 

Тошкент, Фарғона, Самарқанд ва бошқа 
шаҳарларимизда ўтказилган беллашувларда 
фаол иштирок этиб келяпман. 10-20 кило-
метр масофага югураман. Устозим Ҳамроқул 
Рафиев 85 ёшда. У мен билан бирга югуриш 
марафонларида қатнашади. Ҳиндистонлик 
дўстим Фужи Сингҳ ҳозир 100 ёшда. У сўнг-
ги йилларда 7 марта узоққа югуриш марафо-
нида иштирок этгани мени руҳлантиради. 

Югуриш инсон саломатлигида катта аҳа-
миятга эга. Семизлик, қандли диабет, қон 
томирларидаги тромбларнинг олдини олади. 
Дорихонага югурмай, масофага югуриш ке-
рак. Шунда саломатлигингиздан шикоятин-
гиз бўлмайди. Мен 71 ёшдаман. Аммо ўзимни 
нари борса 40-50 ёшдек ҳис қиламан. Кунни 
бадантарбия билан бошлайман. Кейин вело-
сипедда Қўқон давлат ўрмон хўжалиги томон 
30 километр юраман. Велосипедни ўша ерда 
қолдириб, 10 километр масофага югураман. 

Энг қулай машғулот Дори-дармонга 
ишим тушмайди

Саломатлигимиз 
турмуш тарзимизга боғлиқ

Инсон саломатлиги унда нафақат касаллик 
ёки жисмоний нуқсонлар йўқлиги, балки 
руҳий хотиржамлиги, саломатлигини 
яхшилаш ва муҳофаза қилишга қаратилган 
чора-тадбирлар билан ҳам ўлчанади. 
Мамлакатимизда аҳоли саломатлигини 
муҳофазалаш, соғлом турмуш тарзини 
қўллаб-қувватлаш ва жисмоний фаоллигини 
оширишга катта эътибор қаратилмоқда. 

Атрофга назар солсак,  90 ёшга етганда 
ҳам ҳаётий фаол, куч-қувватга тўла одам-
ларни учратамиз. Узоқ умр кўришнинг сири 
нимада деб ўйлаймиз? Уларнинг ҳаёт тарзи-
ни ўрганганимизда узоқ ва соғлом ҳаёт кечи-
ришнинг сири тизимли жисмоний юкламалар 
ва фаол ҳаёт тарзи ҳамроҳи эканига гувоҳ 
бўлганмиз. Бу қайси ёшда бўлишдан қатъи 
назар,  жисмоний тарбия билан шуғулланиш 
зарурлигини кўрсатади. Қон айланиши, ор-
ган ва тўқималарда метаболизм яхшиланиши 
сири ҳам шунда. Инсоннинг ҳаёт тарзи ва 
саломатлик миқдорига қараб жисмоний юк-
ламалар индивидуал танланади. Жисмоний 
ҳолатни сақлаш, жисмоний тарбия билан шу-
ғулланиш, кундалик даволаш бадантарбияси, 
соғломлаштириш гуруҳларига қатнаш, пиёда 
юриш тавсия этилади. 

Нима учун жисмоний машқлар бажариш 
керак? Энг муҳим сабаб — ҳаёт сифатини 
ошириш. Бадантарбия стрессларни барта-
раф этиб, организм ҳолатини яхшилайди, 
ҳаёт давомийлигини узайтиради. Тана ваз-
нини назорат қилишнинг энг фойдали усули 
ҳам жисмоний тарбия билан машғулликдир. 
Айниқса, бу 50 ёшдан сўнг жуда муҳим аҳа-
миятга эга.

Сўнгги йиллардаги тадқиқотлар натижаси-
га кўра, жисмоний машқлар артериал қон бо-
симини туширишга ҳам хизмат қилади. Қон-
да қанд миқдорини камайтиради. Бу диабетга 
дучор бўлган беморлар учун жуда муҳим. 

Организм мураккаб тузилган. Бир неча 
триллион ҳужайрадан иборат. Уларни эрта-
лабдан кислород билан тўйинтириш керак. 
Шу боис, эрталабки бадантарбия жуда му-
ҳим. Бу орқали ҳужайраларнинг кислород 
билан таъминланиши ортади. Агар одам 

Соғлом турмуш тарзи асоси ҳисобланган 
тўғри овқатланиш инсоннинг саломатлиги, 
узоқ умр кўриши, самарали меҳнат қилиши 
учун асосий омилдир. Овқатланиш рационал, 
мувофиқлашган, ҳар бир инсоннинг ёши, 
жинси, касб фаолияти, айниқса, саломатлиги 
ҳолатига мос бўлиши керак.

Тўғри овқатланиш оилаларда тиббий ма-
даният даражасига чиқиши зарур. Тартибли 
овқатланиш инсоннинг тиббий маданияти, 
ўз саломатлигига бўлган масъулиятини бил-
диради. Турли касалликлардан холи бўлиш, 
меҳнатга лаёқатли ва энг асосийси, оила даро-
мадини дори-дармонга эмас, турли маданий 
тадбирлар, саёҳатлар, оиладаги хотиржамлик 
ва руҳан-маънан ўсишимизни таъминлайди-
ган бошқа нарсаларга сарфлашимиз мумкин. 
Агар биз жисмонан нофаол бўлсак, нотўғри 
овқатлансак, зарарли одатларга берилсак,  
меҳнат қобилиятимиз кескин пасайиб кета-
ди ва топган пулимиз кўпроқ дори-дармонга 
ишлатилади. 

Соғлом ва тўғри овқатланиш катта ёшда-
гилар учун жуда муҳим. Ёшлар учун камида 
3 маҳал овқатланиш етарли бўлиши мумкин. 
Чунки аксарият ҳолларда уларда ҳаракат-
чанлик ва фаоллик туфайли ҳазм жараёнида 
муаммо бўлмайди. Лекин ёши катталарда 
моддалар алмашинуви, организмнинг фер-
мент ишлаб чиқариш ва ҳазм қилиш жараёни 
анча секинлашгани туфайли тўғри овқатла-
ниш тамойилларига қатъий риоя этиши шарт. 
Катта ёшдаги инсонлар кунига беш-олти 
маҳал, яъни  кичик порциялардан тез-тез  
овқатланиши мақсадга мувофиқ. Осон ҳазм 
бўладиган озуқа моддалари, витаминлар, ми-
нералларга бой маҳсулотлар тановули қувват 
беради.

Қаттиқ қовурилган ёғли гўштни буғда 
димлаб пиширилган ёки қайнатилган  ёғсиз 
гўшт маҳсулотлари билан алмаштириш за-
рур, ҳар куни мева ва сабзавот, дуккаклилар, 
ёрма истеъмол қилиш одат тусига кириши 
керак. Рационда сут маҳсулотлари бўлиши 
тобора камайиб бораётган кальций миқдори-
ни тўлдиради. Кечки овқатни ухлашдан икки 
соат олдин ейиш фойдадан холи эмас. Эрта-
лабки нонушта калориясига қараб кун даво-
мида қабул қиладиган овқатнинг 30 фоизини 
ташкил этиши керак. Иккинчи нонушта 10 
фоиз, тушлик 40 фоиз, кечки овқат атиги 20 
фоизни ташкил қилиши мақсадга мувофиқ. 
Кечки овқат жуда енгил, ёғ ва углеводлардан 
холи бўлса, ҳазми осон кечади. 

Асосий овқатлар орасида “толма чой” 
бўлиши, бу вақтда, асосан, мева ва сабза-
вот, улардан тайёрланган салатлар истеъмол 
қилиш тавсия этилади. Энг асосийси, кун 
давомида етарли миқдорда суюқлик ичиш 
қон қуюлиб кетиши ва турли касалликларга 
мойилликнинг олдини олади, фақат бунда  
суюқликларнинг ҳар бир истеъмоли 100-150 

Велосипед миниш шунчаки ҳавас эди. Бо-
ра-бора севимли машғулотимизга айланди. 
Эсимда, бир гал бизда веломарафон уюшти-
риш ташаббуси уйғонди. Маҳалламиздаги 
20 чоғли велосипедчи билан жамоа туздик. 
Байрамона безатилган велосипедларда вата-
нимиз байроғини ҳилпиратганча Қўштепадан 
Қўқонга йўл олдик. Ортга яна шунча йўлни 
босиб ўтиш бизни руҳлантирди. Шундан 
сўнг велоспорт билан шуғулланишни канда 
қилмадик. Сафимиз кенгайиб борди. Йўллар-
да автомобиль ҳаракатига халал бермаслик 
учун гуруҳларга бўлиниб шуғуллана бошла-
дик. Бир гуруҳда 15-17 велосипедчи ҳафтаси-
га 150 километргача йўл босамиз.

Ким гуруҳга аъзо бўламан деса, шифо-
кор кўригидан ўтиб кел, дейман. Соғлиғидан 
шикояти бўлмаса, ҳеч қанақа рўйхатда тур-
маса, тиббий кўрикдан ўтиб келсагина, жа-
моа  аъзолигига қабул қиламиз. Энг каттамиз  
82 ёш, мен 77 ёшдаман. Қолганлар ҳам тенг-
қурлар. Велосипед миниш бизга ҳеч қандай 
оғирлик қилмайди. Аксинча, узоқ умр кўриш 
учун фойдали машғулот. У билан мунтазам 
шуғулланиш кони фойда.  

Велоспорт билан шуғуллана бошлага-
нимда 97 кило тош босардим. Ҳозир вазним 
77-78 кило. Гуруҳимизда кўпчилик менга 
ўхшаб вазн ташлади. Велоспорт мўътадил 
машғулотлар сирасига киради. Шу боис, вазн 
ташлаш осон ва енгил. Спорт иштаҳани, уй-
қуни яхшилайди, бардам, тетик қилади. Ил-
гари ўрнимдан туриб, қайта ўтиришим қийин 
эди. Ҳозир 15 сотих боғимга ўзим қарайман. 
Дарахтларнинг тагини чопаман, узумларни 
хомток қиламан, ортиқча шохларни кесаман. 
Боғнинг ёнида қўшимча томорқамиз ҳам бор. 
Унга помидор, бодринг, картошка, сабзи каби 

Шуҳрат ИРГАШЕВ, 
Ўзбекистон валеологлар 
ассоциацияси раиси, 
тиббиёт фанлари доктори, 
профессор

 эрталаб бадантарбия қилмаса, кўз нури пасая 
бошлайди, бош оғриғи, ланжлик кузатили-
ши мумкин. Организм тўлиқ кислород билан 
таъминланса, инсонни яхши кайфият тарк 
этмайди.

Юриш — энг қулай машғулот. Барча ёш-
дагилар учун фойдали, махсус тайёргарлик 
ёки асбоб-ускуна талаб этмайди. Бир кунда 
30-40 дақиқа жадаллик билан юриш тавсия 
этилади. Узоқ муддатли сайрларда юриш 
жадаллиги чарчатмаслиги ва юриш тезлиги 
соатига ўртача 4-4,5 километрдан кўп бўл-
маслиги керак.

Ҳамма нарсада меъёр кераклигини унут-
майлик. Барча спорт машғулотларини кичик 
масофалардан бошлаш керак. Юриш тезли-
гини бирданига ошириш ярамайди, лекин ма-
софа ва тезликни аста-секин ошириб бориш  
давомида 1 соат ичида 4-5 километр йўл бо-
сиб ўтиш мақсадга мувофиқ.

Узоқ умр кўриш ва “сифатли қариялик” 
кўпинча ирсиятга боғлиқ, бироқ 55 фоиз ҳо-
латда буни инсоннинг ҳаёт тарзи белгилайди. 
Шунинг учун биз ҳаётимиз давомида сало-
матлигимизга қанчалик масъулиятли муноса-
батда бўлсак, умр сифати ва йиллар самара-
дорлиги шунчалик юқори бўлади.

Каримжон ҲАКИМОВ, 
пенсионер

мавсумий сабзавот ва кўкатлар экамиз. Улар-
га ҳам ўзим қарайман. 

Орамизда илгари нафаси сиқадиган, 
юраги безовта бўладиганлар бор эди. Ҳозир 
уларнинг аҳволи ижобий томонга ўзгарган. 
Велоспорт барча тизимлар фаолиятини ях-
шилайди, турли касалликларнинг олдини 
олади.  Шифокорларнинг айтишича, бу спорт 
тури чидамлилик ва ўпка фаолиятини ошира-
ди. Ёш ўтган сари кузатиладиган кўз касал-
ликларига учраш эҳтимолини камайтиради. 
Қолаверса, яшил табиатга, ҳавонинг тозали-
гига зарар етказмайди.

Веломарафондан сўнг уйга келсам, кўнг-
лим равшан тортади. Ўтган даврда марафон 
орқали Қорақалпоғистон, Самарқанд, Бухо-
ро, Қирғизистоннинг бир нечта шаҳарларига 
бордик. Узоқ йўл оғирлик қилмайди, толиқиб 
қолмаймиз. Келгусида Қашқадарё ва Сурхон-
дарёга веломарафон уюштириш, шу билан 
бирга, табаррук қадамжоларни зиёрат қилиш 
режамизда бор. 

Барно ОДИЛОВА,
Соғлиқни сақлаш вазирлиги 
бошқарма бошлиғи ўринбосари

миллилитрдан ошмаслиги керак. Суюқлик-
лар нафақат аччиққина чой, балки илиқ тоза 
сув, мева-сабзавот қоқиларидан тайёрланган 
компот ва дамламалар бўлиши мумкин. Тар-
кибида ёғ, углевод кўп бўлган маҳсулотлар, 
хусусан, газланган, ширин маҳсулотларни 
чеклаш зарур.

Катта ёшдагилар турли спорт тўгаракла-
рига боролмаслиги ёки юқори жадалликда-
ги жисмоний машқларни бажара олмаслиги 
мумкин. Лекин бу улар ҳаракатсиз қолиши 
керак, дегани эмас. Улар уй ишларида кўмак-
лашиши, енгил ҳаракатлар қилиши фойдали. 
Оила аъзолари, фарзандлари асло уларнинг 
кўмагидан бош тортмаслиги, монелик қил-
маслиги керак. Жуда оғир бўлмаган ва оила 
аъзолари билан ҳамкорликда бажарилган 
меҳнат уларнинг руҳий-жисмонан саломат-
лигига ҳисса қўшиш баробарида оилада 
бирдамликни таъминлаб беради. Шу орқа-
ли уларда қон айланиш яхшиланади, қувват 
ошади, кайфият кўтарилади. 

Бу ҳаракатлар эса бугунги кунда Ўзбекис-
тонда қайд этилаётган эрта ўлим сабаблари-
нинг 78 фоизи ташкил этаётган юқумли бўл-
маган касалликлар профилактикаси ва уларга 
қарши кураш масалаларининг қанчалар му-
ҳимлигини англатади. Яъни биз соғлом тур-
муш тарзига эришиш орқали катта ёшдаги 
аҳоли орасида қандли диабет, семизлик, он-
кологик касалликлар, юқори қон босими ва 
унинг асорати туфайли юзага келадиган ин-
фаркт, инсультнинг олдини олган бўламиз. 
Жаҳон соғлиқни сақлаш ташкилоти сало-
матликни белгиловчи омилларни қуйидагича 
таснифлайди: инсон саломатлигининг 10-15 
фоизи экология, 10-15 фоизи генетика, 10-12 
фоизи тиббиёт тизими даражаси, қолган 55-
60 фоизи эса турмуш тарзига боғлиқ. Бундан 
кўриниб турибдики, биз агар турмуш тарзини 
қанчалик тўғри юрита олсак — тўғри овқат-
лансак, жисмоний фаол, зарарли одатлардан 
холи, гигиена қоидаларига риоя қилсак, кун 
тартибимизни тўғри ташкил қила олсак, са-
ломатлигимизни шунча асраган бўламиз. Са-
ломатлигимиз ўз қўлимизда эканини теран 
англаган ҳолда, соғлом турмуш тарзи ҳар би-
римиз ва барчамизнинг танловимиз бўлиши 
керак.

Саҳифани 
“Янги Ўзбекистон” мухбири

Рисолат МАДИЕВА тайёрлади.

Бу одат тусига кирган. Спорт менга тетиклик, 
соғломлик, яхши кайфият улашади. Дори-
дармонга ишим тушмайди. 

Бугун менга ҳавас қилиб спорт билан шу-
ғулланувчилар сафи кенгайиб бормоқда. Шо-
гирдлар тарбиялаяпман. Улар нуфузли мусо-
бақаларда муваффақиятли иштирок этяпти.

Югурганда инсон аъзолари баравар иш-
лайди. Томирларда қон югуради. Бу спорт ту-
рида ортиқча анжом талаб этилмайди. Енгил 
спорт кийимида автомобиллардан холироқ 
жойда югуриб кетилаверади. Мен барча юрт-
дошларимизга спорт билан, айниқса, югуриш 
билан шуғулланишни тавсия этган бўлардим. 
Югуринг, умрингиз узоқ бўлади! 

Илёсжон НИЁЗОВ, 
спорт мураббийи

инсонни жисмоний ва руҳий соғлом 
қилади, умрини узайтиради 

Статистика агентлиги маълумотларига 
кўра, 2023 йилда мамлакатимизда доимий 
аҳолининг ўртача умр кўриш давомийлиги 
74,7 ёшни ташкил этди. Бу кўрсаткич 2022 
йилда 73,8 ёш бўлгани кўрилаётган чора-
тадбирлар самарасидан дарак беради.  

Давлатимиз раҳбари жорий йил 21 май 
куни Соғлиқни сақлаш лойиҳалари марка-
зи томонидан амалга оширилаётган ишлар 
ва янги таклифлар тақдимоти билан тани-
шар экан, жамиятда соғлом турмуш тар-
зини кенг ёйиш орқали касалликларнинг 
олдини олиш, одамларда ўз саломатлигига 
масъулият ҳиссини кучайтириш ҳамиша 

муҳимлигини таъкидлади. Дарҳақиқат, 
соғлом турмуш тарзи саломатликнинг асо-
сий омилидир.

Биз юртдошларимизнинг мавзуга оид 
фикр-мулоҳазалари билан қизиқдик.

Велоспорт орқали соғлиғи 
тикланганлар кўп

УШБУ МАҚОЛАНИ ҚОРАҚАЛПОҚ ТИЛИДА ҲАМ 

ЮРИШ, ЮГУРИШ ВА 
ТЎFРИ ОВ¯АТЛАНИШ

СО¡ЛОМ ТУРМУШ 

